
Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	ШАР ЗУРХАЙН ТУХАЙ ТОВЧ

	1. "1280 оны өвөл шинэ цаг улирлын бичиг мэндлэв. Хувилай хаан энэхүү шинэ цаг улирлын бичгийг “Цагийн мэдээний зурхай" хэмээн нэр соёрхож өндрөөр үнэлэв”

	 

	* * *

	 

	2. “Шар зурхай”-н тооллыг анх удаа “Юань улсын Хи Юаны 17-р (1280) оны 12-р сарын 19-ний өдөр Хувилай хаан зарлиг буулгаж дараа жилээс нь бүх улсад шинэ тооллын бичгийг хэрэгжүүлэхээр зарласан". 

	 

	* * *

	 

	3. “Цагийн мэдээний зурхай" нь өдрийг шалган сарыг хэмнэхэд хэзээд ташаарахгүй болой" "Монгол үндэстний нэвтэрхий түүх" ном. 

	 

	* * *

	 

	4. “Шар зурхай" нь урьдын цагт байгаагүй хэрэг" төдийгүй “Цаг улирлын түүхэн дээрх нэгэн удаагийн лут их шинэчлэлт болсон"

	 

	* * *

	 

	5.”Мянгатын “Шар зурхай"-г магадлан шалгаж тодотгосон “Цаг улирлын үзэгдлийг шалган бүтээсэн нь" хэмээх бүтээл нь одон орны үзэгдлийг тооцоолон судалж бодоход хэрэглэгдэх талаараа тэнгэрт очих хялбар арга мөн" Эрдэмтэн Жуань Юань

	 

	* * *

	 

	6. “Би Шагж гуайтай ярьж, ярьж манай дэлхийг бөөрөнхий хэлбэртэй гэж өдий төдий тайлбарлан хэлсэн боловч итгүүлж чадаагүй" Академич Ц. Дамдинсүрэн гуай

	 

	7. “Нэгэн жилийн 24 улирлын эн тэргүүн хаврын уур орох өдөр болбоос жилийн эх болгосон барс сарын шинийн нэгний өмнө хойно 15 өдрийн дотор тохиолдох мөнх тогтоолтой тул тийнхүү түмэн бодис шинэчлэн дэлгэрэх барс сарын жилийн эх болгосон учир бас ийм амуй”. Энэхүү мөнх тогтоолоор авч үзвэл бар сарын шинийн нэгэн нь заавал 1-р сарын 21-ээс 2-р сарын 20-ны хооронд болох ёстой. 

	Онходын Жамьян агсан

	 

	8. “Монголын 2-р сар ба туулай сарыг хаврын эхэн барс сар гэж зөвшөөрөгч хэн байх вэ? Монголын 12-р үхэр сарыг барс сар гэдэг Зан... Үйгийн (Төвөд) ёс. Монголын анхдугаар барс сарыг барст барьдаг Их эзний (Их эзний ёс гэдэг нь Шар зурхай) ёс. Энэ 3-аас эхний 2-ыг нь муу ёсон хэмээн эш ухаан олон зүйлээр хориглон хааж. Сүүлийнхийг (Шар зурхайг) хар зурхайн ёстой тохируулан зохиосон. Лүнрэгдандар

	 

	* * *

	 

	9. "Маршал Х. Чойбалсан 1952 оны 1-р сарын 26-нд буюу Шар зурхайн тооллоор битүүний өдөр нас барсан. Энэ оны цагаан сарыг Төгс буянтаар хийж байсан бол 1952 оны 2-р сарын 26-нд болох байв”

	 

	* * *

	 

	10. “Төгс буянтын аргаар бид анх бодож байхдаа од эрхсийн тохиотой зөрж байгааг мэдэж байсан. Харин “Шар зурхайн" аргаар бодвол ямар нэг зөрүү гарахгүй”. Ахмад зурхайч С. Дашдамба

	 


“ШАР ЗУРХАЙ" ХИЙГЭЭД ӨНӨӨ ЦАГ

	 

	“Үүх түүхээ мэдэхгүй бол ойд төөрсөн сармагчин лугаа адил

	Өвөг дээдсээ үлдээсэн ийм тийм гэх бичгийг эс үзвэл оюугаар хийсэн луутай адил" 

	Эртний түүхийн их зохиол “Шар тууж"-аас

	 

	Эрт цагт ирээдүйн тухай буюу өнөө цагийн үйл явдлыг номлосон эш бошгийн сударт “Зурхайн зурлага зөрж түмэн олон самуурна" хэмээн бичсэн нь бий. Тийм ээ. Зурхайн зурлага хувь заяаны гол тулгуур багана нь болж өгдөг жил, сар, өдрийг тооцон тодотгосон цаг тооллын бичиг нь нэгэн мөр болж шийдэгдээгүй өнөө цагийн тухай хэлсэн бололтой юм. Монголчууд та бидний хувьд цаг хугацаа хийгээд цаг тооллын талаар аль нь зөв аль нь буруу болохыг үл ухааран эргэлзээнд орсон энэхэн үед цаг тооллын үндсэн дээр тулгуурлан тооцон боддог зурхайн зурлагын хувьд ярих ч шаардлагагүй болсон нь ойлгомжтой тул "Зурхайн зурлага нь зөрж самуурах нь" тодорхой юм. 

	Зарим нь “Төгс буянт шинэ зурхайн ёс”-ыг үнэн харин “Шар зурхай”-г буруу гэх, зарим нь аль эрт 13-р зуунаас аваад 1952 он хүртэл хэрэглэж байсан юм чинь “Шар зурхай" нь зөв, “Төгс буянтын зурхай" нь буруу гэнэ. Шинжлэх ухаан асар өндөр хөгжиж, одон орон судлал асар хурдацтай хөгжин од гарагуудын хөдөлгөөнийг маш нарийн тооцон гаргадаг болсон өнөө цагт Монголчууд та бид цаг тооллынхоо асуудлыг нэгэн мөр болгож шийдэж чадаагүй нь эмгэнэлтэй болоод гутамшигтай зүйл юм. 

	Энэхүү цаг тооллын тухай инээдэмтэй бөгөөд эмгэнэлтэй маргаанаас зарим нэг нь шинэ зурхай цаг тооллыг гаргасан шинэчлэгчид болж, зарим нэг нь шашин суртахуун түүх соёлоо гаргууд сайн мэддэг түүхч болж тодорсоор байтал шинжлэх ухаан энэхүү асуудлыг аль эрт шийдэн нэг мөр болгосноор барахгүй алс холын гараг ертөнц дээр нисэн очдог болсон байна. 

	Энгийн нэгэн зүйлээр бодоход өнөөдөр Монгол улсад 2004 оны 3-р сарын 14-ний ням гараг. Тэгвэл зарим улстай цагийн зөрөө гарахаас бус дэлхийн нийт улс орон буюу Африкийн шугуй, Амазонкийн хөндий, Америк тив, Солонгосын хойг, Японы арал, Европын улсууд, Орос, Хятад, Энэтхэг, Төвөдөд ч 3-р сарын 14ний ням гараг мөн гэдэгтэй хэн ч маргахгүй биз ээ. Энэхүү нараар төвлөсөн аргын тоололд түүх шашин, соёл урлаг, уулс ус, газар нутгийн хол ойр үл хамаарна. Учир юунд гэвэл шинжлэх ухаанаар батлагдсан зүйлд улс төр, шашин шүтлэг үл хамааран даган мөрдсөөр ирсэн нь хүн төрөлхтний сонгодог жишээ бөлгөө. 

	Тиймээс нэг сартай нэгэн дэлхийд нэгэн учир зүй тогтолтой нэг л билгийн тоолол байх нь зүйн хэрэг байтал өнөөдөр манай улсад маргаан үүсгээд байгаа “Шар зурхайн тоолол" болон “Төгс буянт зурхайн тоолол" хоёрын аль нэг нь зөв аль нэг нь буруу байх нь гарцаагүй билээ. Хэрвээ дэлхийн дагуул болсон сар нь хоёр байсан бол хоёул үнэн байж болох талтай. Гэтэл яалт ч үгүй нэг л сартай тул нэг нь үнэн нэг нь худал болох биз ээ. 

	Үүний ялдамд өгүүлэхэд телевизээр манай нэгэн нэртэй зурхайч түүхийн ухааны доктор хүн Хятадтай нэг өдөр шинэлнэ гэдэг чинь “Хятадын еэвэн сарыг Монголд авч ирэх гэсэн явуургүй бодлого" гэж Хятадын еэвэн сар, Азийн нийт ард түмний шинэ оноо тэмдэглэдэг цагаан сарын баяр хоёрыг нэг зүйл мэтээр ярив. Гэтэл түүхээс үзвэл өнөө шөнийн дотор нэг хүн таван Монголыг устга гэсэн бичигтэй еэвэнг Хятад хүн бүрд өгч тэр шөнө маш олон Монголчуудыг устгасан энэ өдөр нь 1368 оны 8-р сарын 15-ны өдөр бөлгөө. Энэхүү өдрийг алдарт түүхч Л. Н. Гумилёв “Евроазийн түүхээс" номынхоо 106-р талд “Монголчуудад өширхсөн Хятадуудын бослого “Цагаан лянхуа" нууц бүлгэмийн дохиогоор эхлэхэд айлуудад буусан Монгол цэргүүдийг гэрийн эзэд унтаж байхад нь цавчин хороожээ. Энэ явдлын хамгийн жигшүүртэй нь юу гэвэл унтаж байсан хүмүүсийг хороосонд биш харин эдүгээ Хятадын үндэсний баяр болгон тэмдэглэдэг болсонд оршино" гэж түүхэн үнэнийг бичсэн байна. 

	Хятадууд унтаж байсан Монголчуудыг үй олноор нь хүйс тэмтрэн устгасан энэ өдрөө “Еэвэн сар" хэмээн нэрлэн өнөөг хүртэл жил бүрийн 8-р сарын 15-нд Монгол хүний толгойг төлөөлсөн шийгуаг хутгаар тас татан зүсэж мөн Монгол хүний зүрхийг төлөөлсөн еэвэнгээ хуваан иддэг билээ. Энэ үйлдэл нь жил бүрийн цаг тоолол эхэлсэн цаг хугацааг тэмдэглэдэг шинэ оны баяр ёслолоос огт өөр зүйл юм. 

	“Төв Ази дахь Монгол цаг тоолол" номыг бичсэн өчүүхэн би бээр түүхийн шинжлэх ухааны доктор биш ч гэлээ Монгол зурхайн ухааны түүхийг арваад жил судлан 2000 онд хэвлүүлсэн “Монгол зурхайн түүх" номоо бичихийн ялдамд цуглуулсан олон арван түүхэн эх сурвалж бичиг ном болон зурхайн холбогдолтой түүхэн судалгаа шинжилгээний бүтээлд тулгуурлан туурвисан болно. 

	Энэхүү цаг тооллын тухай өгүүлсэн нэгэн сэдэвт судалгааны бүтээлээс эрхэм уншигч авгай та бүхэнд Монголчуудын цаг тоолол хэрэглэж ирсэн түүхэн уламжлалын зэрэгцээ бидний өвөг дээдэс Монголын хаад ноёд шинжлэх ухаанд ямар гайхамшигтай өөрчлөлт шинэчлэлт хийж ирснийг бага боловч танин мэдүүлж чадсан бол үүнийг туурвигч өчүүхэн миний сэтгэл чилээсэн хэрэг зориг бүтээд зогсохгүй “Үүх түүхээ мэдэхгүйгээс болж ойд төөрсөн сармагчны зовлон”-гоос бага ч болов ирээдүй хойч болсон үр хүүхдээ аварч мэдэх юм. 

	2 сарын 20-аас 3-р сарын 14

	 


НЭГДҮГЭЭР БҮЛЭГ 
ЦАГ ТООЛЛЫН ТУХАЙ

	1. ЦАГ ТООЛЛЫН ТУХАЙ

	Хүн төрөлхтөн эртнээс нааш байгаль дэлхийн элдэв үзэгдэл болон нар, сар, од, гараг дэлхийн хөдөлгөөнийг ашиглан цаг хугацааг тооцон хэмжсээр ирсэн байна. Эртний Ромчууд хавирган сар гарч эхлэхэд шинэ сар эхэлж байна гэж нийтэд зарлах гэсэн агуулгын доор сар бүрийн эхний тоог “КАЛЕНД" гэдэг байв. Тиймээс Календ гэж зарлах гэсэн утгатай Латин үгнээс “Календарь" буюу “Цаг тоолол" гэдэг үг үүссэн байна. 

	Хүмүүс анхнаасаа л байгаль дэлхийд явагдах үзэгдлүүдийн үелэн давтагдах ёсыг сонирхон ажигладаг байжээ. Монгол нутаг дахь “Шивэрийн хормойн тууриас олдсон арслан зааны соёонд сийлж урласан хээ нь тэр чигээрээ цаг тооллын хүрд ажээ. Түүний нас нь 18000 жилээр тодорхойлогдсон болох"1-ыг археологичид баталсан тул “Хүн сарны зурхайг чулуун зэвсгийн үед зохиосон”2 гэж үздэг таамаглал ч бодит үнэн болохыг цаг тооллын түүхэн хөгжилт хэрэглэж ирсэн цаг хугацаа гэрчилнэ. 

	Эртний Египетэд тэнгэрийн эрхсийн хөдөлгөөнд давтагдах чанар байгааг ажиглан мэджээ. Мөн эртний Мисир, Вавилон улсын одон орончид жил, сар, улирал тогтмол давтагдах зүй тогтлыг мэддэг байснаар барахгүй 3000 жилийн тэртээ хүмүүс оддын дундаас Буд, Ангараг, Сугар, Бархасвад, Санчир гарагийг хараад зүг чиг, цаг хугацааг баримжаалдаг байжээ. Чухам тэр үеэс эхлэн цаг хугацааг нар, сарны хөдөлгөөнтэй уялдуулан тоолох болов. Нангиадын эрдэмтэн мэргэд 2500 жилийн өмнө цаг тооллын бичгийг анх зохион хэрэглэж байсан гэж үздэг боловч Хятад, Энэтхэг, Монгол зэрэг Дорно дахины улс түмэн цаг хугацааг жаран жилээр багцаалан тоолдог бөгөөд уг тооллын эх нь МЭӨ 2937 он гэж үздэг. Энэ тухай Хятадын эртний домогт Төвөдийн хааны эхнэр Хятадын гүнж уг тооллыг анх нээж хэрэглэсэн хэмээн өгүүлжээ.

	Цаг улирлын тооны бичиг бол өдөр шөнө ээлжлэх, дөрвөн улирал солигдох, сар жилийн эхлэх дуусах хугацааг тогтоох, нар, сарны арвитал хомсдол ба тэргэл болох зэрэг байгалийн үзэгдлийн дахин давтагдах зүй тогтолд үндэслэсэн цаг хугацааны хэмжүүрийн систем юм. Цаг тооллын бичгийг зохиохын тулд нар, сарыг оролцуулан долоон гараг болон 28 одны ордны байршил тэдгээрийн хөдөлгөөнийг тооцон бодож хийдэг. 

	Ер нь зурхай болон цаг тооллын бичгийг зохиох гол үндэслэл нь өдөр, сар, жилийн үргэлжлэх уртын хэмжээг тогтоох явдал юм. Тодорхой цаг мөчид дахин давтагдах өдөр, сар, жил гэсэн цаг хугацааны хэмжигдэхүүн нь гараг ертөнцийн аль нэг эрхсийн хөдөлгөөнтэй шууд холбоотой болохыг танин мэджээ. Тухайлбал: Манай дэлхий өөрийн тэнхлэгээ бүтэн нэг эргэж өдөр шөнө солигдох хугацааг хоног гэх ба сар дэлхийг бүхэл нэг тойролт хийх хугацааг сар гэдэг. 

	Манай дэлхийг тойрон эргэдэг сар нь тодорхой нэг өдөр анхныхаа байранд ирж байгааг мэдсэн нь цаг хугацааг хэмжих гол ухагдахуун хэмжээс болж өгчээ. Сарны арвитал хомсдолын үргэлжлэх хугацаа нь нийгмийн харилцаа хөгжихийн дагуу үйл явдлын эрэмбэ дарааг тогтооход ямар нэг байдлаар багадах болов. Үүнийг өөрчлөхийн тулд янз бүрийн арга хэлбэр хэмжигдэхүүн гарч ирсэн байна. Түүний нэг нь манай дэлхий нарыг тойрон эргэх хугацаа юм. 

	Нарыг манай дэлхий тойрон эргэх хугацаа нь түрүүчийн хоёроосоо хэдэн хувь илүү урт хугацаатай байсан тул олон улс орны цаг тооллын гол үндэслэл болж байв. Гэвч манай дэлхий нарыг тойрон эргэх хугацааг яаж авснаас хамаарч түүхэнд маш олон зурхай, цаг тоолол бий болжээ. Дэлхийн хувьд авч үзвэл дэлхий төвтэй сургаал нь хүчин төгөлдөр бол харин Бүх ертөнцийн таталцлын хуулийн хүрээнд авч үзвэл нар төвтэй сургаал нь бас хүчин төгөлдөр юм. Тиймээс энэхүү хоёр тоолол нь цаг хугацааны хувьд урт богинын зөрөө гарах болон цаг хугацааны үргэлжлэх хэмжээний хувьд ялгаатай болохоос бус хоёул зөв зүйтэй тоолол болох юм. 

	Түүхийн урт хугацааны явцад сар жилийн эхлэх дуусах хэмжээг янз бүрээр авч байснаас дэлхийн түүхэнд олон зүйлийн адил бус зурхайн аргачлал, цаг тоолол гарч байсан төдийгүй олон удаа зурхайгаа шинэчилж байсан нь ч үүнтэй холбоотой юм. Гэхдээ үүгээр дамжин зурхайн судлал улам хөгжиж жил сарын үргэлжлэх хугацааг тооцон гаргасан хэмжигдэхүүн нь бодит байдалд улам ойртон зурхайн магадлал таамаглал ч дээшилсээр ирсэн байна. 

	Ерөнхийдөө “Европ ёсны цаг улирлын тоо болбоос нарны явдлыг дагаж тогтоосон. Үүнийг аргын улирал гэнэ. Нэгэн жил нь 365 хоногтой. Христосын мэндэлсэн жилээс үүсгэн тоолсон. Шар зурхай ба Төвөд зурхайн ёс гэвэл сарны явдлыг дагаж тогтоосон. Үүнийг билгийн улирал”3 гэсэн цаг тооллын хоёр гол тоолол байдгийг Судар бичгийн хүрээлэнгийн анхны эрдэмтдийн нэг О. Жамьян гуай маш товч болоод тодорхой дүгнэн бичжээ. 

	Өнөөдөр дэлхий дээр нарны хөдөлгөөнд тулгуурласан “Аргын тоолол”, сарны хөдөлгөөнд дулдуйдсан “Билгийн тоолол”, мөн арга билиг хосолсон “Шар зурхайн тоолол" хэмээх гурван тооллын системийг даган мөрдөж байна. Дээрх гурван их тооллын зэрэгцээ уг тооллуудад тулгуурлан тооцдог “Хижрийн ёс”, “Төгс буянт зурхайн ёс" зэрэг тооллын аргыг зарим улс түмэн хэрэглэдэг. Энэхүү хоёр ёс нь арга билгийн тоололд тулгуурлан тооцдог тул арга билгийн үргэлжлэх хугацаатай тохирдог боловч жилийн эхлэлээ өөр өдрөөр авдаг болохоор тоолол хэмээн нэрлэдэггүй харин цаг зурхайн ёс хэмээн нэрлэдэг байна. Тухайлбал аргын тооллын жилийн үргэлжлэх хугацаатай нэг хоногоор ч зөрдөггүй боловч жилийн эхлэлээ өдөр шөнийн тэнцэл буюу 3-р сарын 22-ны өдрөөр авдаг “Хижрийн ёс”-ны тооллыг Лалын шашинт улс түмэнд даган мөрддөг байна. Харин хэзээ ч зогсдоггүй нэгэн жигд хөдөлгөөн хурдтай сарны хөдөлгөөнд тулгуурладаг боловч зарим өдөр нь давхарч эсвэл тасарч тооцогддог “Төгс буянтын зурхай ёс”-ыг өнөөдөр зөвхөн Төвөд, Монгол хоёр улсад л даган мөрдөж байна. 

	Аргын тоолол болон Хижрийн ёс нь нарыг дэлхий ертөнцийн төв болгон тооцдог бол билгийн тоолол нь эх дэлхийгээ гараг ертөнцийн төв болгон тооцсоноороо зарчмын ялгаатай боловч энэхүү гурван тооллын арга нь эх дэлхийгээ бөөрөнхий болоод тэнхлэгээ тойрон эргэдэг хэмээн үздэгээрээ нийтлэг юм. Гэтэл сарны хөдөлгөөн буюу билгийн тооллын системд тулгуурласан “Төгс буянтын зурхайн ёс" нь эх дэлхийгээ хөдөлгөөнгүй хавтгай мэт үзсэнээрээ дээрх гурваасаа эрс ялгаатай юм. Тиймээс ч “Төгс буянтын зурхай ёс”-нд зарим өдөр нь тасарч зарим өдөр нь давхцан таардаг учиртай юм. 

	Зарим нэг улс гүрэн цаг тооллыг зохиохдоо өөрийн орны өвөрмөц онцлогийг тусгасан тоолол хөтөлдөг байснаар барахгүй шинэ хаад суух буюу шашин шүтлэг эхэлсэн үеэсээ тоолдог байна. Тиймээс Лал, Христос, Буддын шашны зурхайчид нар, сар, од, гарагийн хөдөлгөөнийг өөр өөрийнхөөрөө тооцон үзэж өөр өөрсдийн ойлголт арга барилаар цаг хугацааг хэмжиж хоорондоо зөрөөтэй боловч тухайн үедээ ихээхэн дэвшилттэй таамаглал, цаг тоолол гаргаж байсан жишээ баримт түүхийн хуудаснаа олон байна. 

	Эртний уламжлалт он тооллын түүхэнд он удаан жил хэрэглэгдсээр ирсэн Буддын тоолол нь одоогоос 2664 жилийн, Христосын тоолол нь 2004 жилийн өмнө, Лалын Хижр тооллын ёс нь Христийн тооллын 622 онд үүссэн байна. Эдгээрээс үзэхэд энэхүү тооллууд нь тэнгэр дэлхий гараг эрхсийн хөдөлгөөнийг бус харин Буддын шашныг үндэслэсэн Бурхан багшийн төрсөн Христосын тооллын өмнөх (МЭӨ гэх нь буруу Христийн тооллын өмнөх гэх буюу ХТӨ) 660 оныг, Лалын шашныг үндэслэсэн Мухаммедын төрсөн Христийн тооллын 622 оныг эх болгон авсан байна. 

	Харин өнөөдөр дэлхий нийтээрээ даган мөрдөж байгаа аргын тооллын үндсийг ХТӨ 46 онд тавьсан боловч Христосын мэндэлсэн жилээр он тооллынхоо эхийг авсан тул өнөөдөр Христийн тооллын 2004 он болно. 

	Дээрх лугаа нэгэн адил зарим улс гүрэн гараг эрхсийн хөдөлгөөнд тулгуурласан цаг тооллын зэрэгцээ шинэ эзэн хаан сууринд суусан оныг тухайн хааныхаа нэрээр нэрлэн тоолж түүхэн хэрэг явдлыг бүртгэж байсан уламжлал Дорно дахины улс түмэнд өргөн дэлгэр байжээ. 

	 

	2. АРГЫН ТООЛОЛ

	Наран төвтэй үзэл онол буюу манай дэлхий нарыг тойрон эргэх хөдөлгөөнд тулгуурлан тооцоолон зохиосон цаг тооллын системийг ХТӨ 46 онд Ромын цэргийн жанжин Юлий Цезарийн хүсэлтээр Египетийн одон орон судлаач Созиген гаргажээ. Энэ тооллоор манай дэлхий нарыг 365 хоног 5 цаг 48 минут 46 секундэд бүтэн нэг удаа тойролт хийдэг хэмээн үзсэн байна. 

	Египетийн эрдэмтэн одон орон судлаач Созигений тооцон зохиосон цаг тооллын аргачлалыг Ромын эзэн хаан цэргийн жанжин Юлий Цезарь зарлиг буулган баталгаажуулсан тул энэхүү аргын тооллыг "Юлийн тоолол" гэж нэрлэдэг. Энэхүү шинжлэх ухааны үндэслэл тооцоотой цаг тоолол гарахаас бүр өмнө буюу ХТӨ 3-р зуунд Грекийн гүн ухаантан Аристарх, Саоский нар дэлхий нарыг тойрон эргэдэг болохыг дэвшүүлж байсан тул аргын тооллын тухай ойлголт энэ үеэс тавигдсан биз ээ. 

	“Самосын Аристарх нь Христосын эринээс бүр өмнө 270 жилийн өмнө дэлхий нар хоёрын тухай Коперникийн онолыг дэвшүүлсэн юм" гэж Ф. Энгельс тэмдэглэжээ”4

	ХТӨ 3-р зуунд дэлхий нарыг тойрон эргэх таамаглал үүссэнээс хойш дэлхий нарыг тойрон эргэх хугацааг янз бүрээр авч үзэж байсан тул олон тооны цаг тооллын арга гарахад хүргэсэн бололтой. Харин эдгээрийн дотроос ХТӨ 46 онд Юлий Цезарын одон орон судлаач Созигентэй хамтран зохиосон тоолол нь дэлхий нарыг тойрох бодит хугацаатай нэлээд ойртсон тоолол болж чадсанаараа ихээхэн амжилтыг олсон байна. 

	Цаг тооллын энэ хугацаа нь гурван жил дараалан 365 хоногтой энгийн жил дөрөв дэх жилийг нь 366 хоногтой өндөр жилээр тооцож тохируулж байв. Энэхүү “Юлийн тоолол”-ыг Европын ихэнх улс түмэн 1500 жил хэрэглэжээ. 

	1500-аад оны дунд үед Польшийн алдарт одон орон судлаач Н. Коперник Буд, Ангараг, Дэлхий, Сугар, Бархасвад, Санчир зэрэг гараг эрхэс нарыг тойрон эргэдэг болохыг баталсан “Тэнгэрийн эрхсийн хөдөлгөөний тухай" суут бүтээлээ туурвисан юм. Коперникийн танин мэдэж гаргасан суут онолоос хойш “Юлийн тоолол”-ийн алдаа мадаг нь мэдэгдэх болсон бололтой. 

	“Тэр үед одон орны шинэ судлалын тухай түүнийг бүтээгчийн тухай Европоор тарж байлаа. 1515 онд “Юлийн цаг тооллын бичиг”-ийн шинэтгэлд бэлтгэхэд оролцох урилгыг Коперник Ром хотоос хүлээн авав. Католик шашны сүм хийд энэ ажилд асар их ач холбогдол өгч Европын нэр хүндтэй эрдэмтдийг татан оролцуулжээ. Сүм хийдийн нүүдлийн баяр ёслол тэмдэглэх цаг хугацааны өдөр шөнийн тэнцэл болон сарны арвидах хомсдох мөчлөг жилийн үргэлжлэх хугацаа зэрэг одон орны бусад зарим үзэгдлүүдийг нарийн тодорхойлохоос бүрэн дүүрэн хамаарах байсанд хэргийн учир оршино. Юлийн цаг тооллын бичгээр бол жил нь жинхэнэ хэмжээнээсээ урт байжээ"5

	Тиймээс Юлийн тоололд тулгуурлан түүнийг улам боловсронгуй болгож сайжруулсан цаг тооллыг Италийн тоо, од зүйн эрдэмтэн Лилиё Луйжи боловсруулжээ. Уг цаг тооллыг Ромын хамба лам 13-р Григорий баталгаажуулж 1582 оны 10-р сарын 15-ны өдрөөс эхлэн хэрэглэсэн байна. Тиймээс энэ тооллыг “Шинэ тоолол буюу Григорийн тоолол" гэж үздэг бөгөөд одоо дэлхийн бүх улс оронд даган мөрдөж байна. Энэхүү шинэ тоолол буюу Григорийн тооллыг Монголчуудаас хамгийн анх Европ соёлын хүрээлэл дунд байсан баруун Монголчууд буюу Халимагууд авч хэрэглэсэн байна. 

	 

	3. БИЛГИЙН ТООЛОЛ

	Эртний хүмүүсийн ялангуяа Дорно дахины болон Монголчуудын танин мэдэж хөгжүүлсээр ирсэн билгийн тооллын үндсэн тулгуур нь сарны хөдөлгөөн юм. Хүний нүдэнд хамгийн ил тод харагддаг сар нь тодорхой хугацаанд хэлбэр дүрсээ өөрчлөн хувиргаж байхыг ажиглаж мэдсэн мэдлэг нь цаг хугацааг хэмжих гол хэрэглүүр болгожээ. Энэхүү өөрчлөгдөн хувирч байгаа хэлбэр дүрс нь тодорхой хугацааны дараа дахин давтагдаж байгаа байдал нь цаг тооллын үндэс болов. 

	Эрт цагт сар бол хүмүүсийн анхаарлыг ихэд татсаар ирсэн бөгөөд өдрөөс урт хэмжилтийн нэгж хэрэгтэй болсон нь сарыг ажиглах явцад түүний дүрс нь маш нарийн жам хуультайгаар хувирах удаа бүрийн арвидах хомсдох хоорондох хугацаа нь тогтмол байсан нь сарны хэмжилтийг бий болгов.6 Иймээс сарны дүгрэглэх хавиргалах хоорондох хугацааг өдрөөс урт хэмжилтийн нэгж болгон авсан нь билгийн тооллын суурь болов. Өөрөөр хэлбэл бидний одоо хэрэглэж буй билгийн тоолол юм. Өдөр сарын энэ цаг хугацааг эртний мэргэд энгийн ухаарлаараа “Өвчингүй ардын 360 амьсгалыг нэгэн мөч, тэр жарыг нэгэн хоног, тэр гучийг нэгэн сар”7 болгон бичсэнийг одоогийн нарийн хэмжилтээр гарсан сарын гуч хоног буюу 29.5306 дундаж наран өдрөөс хэдхэн минутын зөрөөтэй байгаа нь үнэхээр гайхалтай. Энэхүү сараа 12 үргэлжлүүлж жил болгосон нь билгийн тооллын нэгэн жил юм. 

	Төв Ази болон Монголын түүхэн нутгийн энгээр авч үзвэл од эрхсийн хөдөлгөөнийг ажиглан шинжиж танин мэдэх болсон нь 30-аад мянганы тэртээ болохыг эрдэмтэн судлаачид тогтоосон байдаг. Нар, сарны хөдөлгөөн он цагийн тооллыг мод, яс, чулуун дээр зурж тэмдэглэж байсан нь 20-30-аад мянган жилийн түүхтэй бол зурхай болон цаг тоолол, цаглаврын ухаан ч мөн тийм настай байж таараа. “Хүн сарны зурхайг чулуун зэвсгийн үед зохиосон гэж үздэг”8 бол энэ цаг үетэй холбоотой зурхай цаг тоололд хамааралтай эд өлгийн зүйл Монгол нутгаас олдож байснаар барахгүй арслан зааны соёонд сийлж урласан од эрхсийн дүрстэй үнэт олдвор нь агуйд амьдрагчдын үетэй холбоотой болохыг өмнө нэгэнт дурдсан билээ. 

	Сарны буюу билгийн тооллын уг үндэс болсон сар манай дэлхийг тойрон эргэдэг хэмээх “Дэлхий төвтэй сургаал”-ыг анхлан дэвшүүлж байсан хэмээн үздэг эртний Грек, Ромын гүн ухаантнууд буюу ХТӨ 6-р зуунд амьдарч байсан Грекийн философич Пифагорын “Дэлхий бөөрөнхий" гэх үзэл, ХТӨ 4-р зуунд амьдарч байсан Грекийн гүн ухаантан Аристотелийн “Манай дэлхий ертөнцийн төв бөгөөд тэнгэрийн эрхэс дэлхийг тойрон эргэдэг" гэх онол болон ХТӨ 2-р зуунд амьдарч байсан Миссирийн тоочин Птолемейн “Одот ертөнц дэлхий төвтэй" гэх гүн ухааны үзэл онол таамаглал гарахаас аль эрт өмнө Монголчуудын дээд өвөг “Дэлхий төвтэй" үзэл онолын үндэс болсон сар манай дэлхийг тойрон эргэх зүй тогтол сарны хөдөлгөөнд тулгуурласан билгийн тооллыг хэрэглэсээр олон зуун жил болсон байна. 

	Энгийн нүдээр харж сарны нэг удаагийн арвитал хомсдолоос дараа удаагийн арвитал хомсдол хүртэлх хугацааг нэгэн бүхэл мөчлөг болгон авдаг цаг тоолол нь сар манай дэлхийг тойрон эргэдэг хэмээх “Дэлхийн төвт сургаал" үүсэх суурь үндэс болсон нь гарцаагүй юм. Нүүдэлчид сар манай дэлхийг тойрон эргэдэг гэх “Дэлхийн төвтэй сургаал" гаргаснаа мэдээгүй ч манай дэлхий гараг эрхэс ертөнцийн төв буюу “Дэлхий төвтэй онол”-д үндэслэсэн цаг тооллыг үүдэн бүтээжээ. 

	Монгол нутагт амьдарч байсан эртний хүмүүсийн танин мэдэж Монголчуудын хөгжүүлэн хэрэглэсээр ирсэн сарны буюу билгийн тоолол нь сар манай дэлхийг тойрон эргэдэг хэмээх “Дэлхий төвтэй ертөнцийн онол сургаал”-ыг өөртөө агуулсан том шинжлэх ухаан болно. 

	 

	4. ХААДЫН ТООЛОЛ

	Зарим нэг улс гүрэн он жилийг тоолохдоо шинэ хаан суух мөн шашин шүтлэг эхэлсэн үеэс тоолдог байжээ. Тиймээс эртний түүхэн зохиолуудад тэр хааны төд дүгээр он мөн тийм улсын тэр хааны тэдэн он гэх мэт зүйл багагүй тааралддаг. Эртний олон жижиг овог аймгууд бие биедээ уусах эсвэл нэг улс нь нөгөө улсаа эзлэн түрэмгийлж захирах явдал их байсан тул түүхнээ тийм улсын тэр хааны төд дүгээр он гэж тэмдэглэдэг байв. 

	Энэ тухай нэгэн жишээг цухас дурдвал: 19-р зууны Монголын их бичгийн хүн Инжинаш “Хөх судар" хэмээх түүхэн романдаа: “Гоодом Шагимуни бурхан гэгээн эртний Жөү улсын 5-р хаан Жөү Жао ваны 32-р оны цагаан бичин жилийн дөрвөн сарын шинийн долооноо ертөнцөд мэндлээд... Жөү улсын Гүн ваны 6-р оны цагаан луу жилийн дөрвөн сарын 16-наа бурхан нирваан болов"9 хэмээн бичжээ. Үүнийг одоогийн бүрэн тогтоосон түүхэн он тоололтой тулгаж үзвэл Жөү ваны хаан ширээнд суусан жил нь ХТӨ 1052 он юм. Тэгвэл Жөү Жао ваны 32-р он гэдэг нь ХТӨ 1020 он болох жишээтэй. 

	Энэ мэтээр оныг тэмдэглэж түүхэн хэрэг явдлыг бүртгэх байдал Ази дорно дахины улс түмэнд нэлээд түгээмэл байснаар барахгүй зарим улс орон, ард түмэнд хоёр гурван янзаар тэмдэглэх тохиолдол байжээ. Эртний их соёл иргэншилт Энэтхэг улсад л гэхэд 2004 оны байдлаар Салива хааны 1924 он, Кикрама Дитийн үеийн 2059 он, Жайны үеийн 2529 он гэх мэтээр тэмдэглэдэг байна. 

	Эрт дээр үеэс өөр өөрсдийнхөө өвөрмөц онцлог түүхэн байдлаас шалтгаалан хэрэглэсээр ирсэн шашны болон хаадын он тоолол нь гараг эрхсийн хөдөлгөөн зүй тогтолд таарсан цаг тоолол буюу он жилээ дэс дугаарт оруулан тоолж байснаас бус тэнгэр эрхэс нар, сарны хөдөлгөөнөөр тооцсон жил хугацаатай зөрдөггүй байсан ажээ. Гагцхүү тухайн улсын түүхэн өвөрмөц онцлог, сүсэг бишрэлээс шалтгаалан жилийнхээ эхлэх дуусах хугацааг өөрөөр авч байснаас бус жилийн үргэлжлэх хугацаа нь нэгэн ижил байв. 

	Хятадын хойд Сүн улс аргын тооллын 999 онд оршин тогтнож анхны хаан Сянь Пи хаан ширээнд суусан энэхүү 999 оныг Сянь Пигийн анхдугаар он гэж манай тооллын 1000 оныг Сянь Пигийн 2-р он гэх мэтээр тоолж дараагийн хаан Жин Дэ нь 1004 онд хаан сууринд суусан тул энэхүү 1004 оныг Жи Дэгийн анхдугаар он хэмээн тоолж байв. Энэ мэтчилэн дараа дараагийн хаад ч он жилээ өөрийнхөө нэр эсвэл хаадынхаа цолоор нэрлэн тэмдэглэсээр иржээ. 

	Үүний ялдамд өгүүлэхэд хожмын түүх судлаачид эрт дээр үеийн түүхэн хэрэг явдлыг он цагийн дагуу нэгэн мөр болгон тэмдэглэж журамлахдаа он цагийн нэрийтгэлд хааны нэр цолыг нь өгч тэмдэглэж байсан тохиолдол ч байв. Уг тэмдэглэлийг нь зарим нэг судлаачид үзээд тухайн овог угсаатан он жилээ хааныхаа нэрээр нэрлэн тоолдог байсан мэтээр андуурах явдал байв. 

	Эртний их соёл иргэншилт Энэтхэгчүүдийн хаадынхаа нэрээр он жилийг тэмдэглэх ёс болон Бурхан багш Сиддихартын төрсөн оноос эхлэн тоолсоор ирсэн Буддын тооллын аргачлалыг Хятадын хойд, өмнөд Сүн улс, Монголын их Юань улс, Хятадын Мин улс болон Манж Чин улсууд цаг улирлын тооны бичгийнхээ зэрэгцээ оныхоо нэрийтгэлд хааныхаа нэр цолыг хэрэглэсээр ирэв. 

	Энэхүү хаадын он тоолол нь зөвхөн тухайн хаан эзний засаг төр барьж байсан жил хугацаа болохоос бус гараг эрхсийн хөдөлгөөнтэй холбогдсон их бага мөчлөгтэй холбоогүй юм. Харин нар, сар, гараг, дэлхийн хөдөлгөөнтэй холбоотой цаг тооллын олон зуун жилийн урт хугацаа болоод түүхэн хэрэг явдлыг тэмдэглэхэд самуурч будилахгүй ялган таньж болох онцгой ач холбогдолтой юм. 

	Монголын түүхээс үзвэл Ази Дорно дахины олон улс түмнийг өөрийн эрхшээлдээ оруулан захирч байсан Монголын их Юань улсын үед жил бүрийн цаг улирлын тооны бичгийг тооцон гаргах Шар зурхайн 12 жилийн эргэлттэй цаг тоолол хэрэглэхийн зэрэгцээ жил бүрийн оны нэрийтгэлийг хааны нэрээр нэрлэх зарлиг гаргаж байсан байна. Тухайлбал: Хувилай хаан “Тавдугаар сард хаан суурийг залгамжилсан Жоу бичиг буулгаж биеэ хаан өргөмжилснийг тунхаглаж Их Монгол улсын үеэс хэрэглэж ирсэн 12 жилээр он тооллыг тэмдэглэх зуршлыг эвдэж Жүн Түнгийн он хэмээн нэрлэн жил хугацаандаа хааны нэрийг хайрлан өгөх”10 болжээ. Энэхүү хаадын он тоолол нь Монголчуудын хувьд Юань гүрний үеэс л эхэлсэн бололтой. Энэ тухай Их Юань улсын эзэн хаан Хувилайн буулгасан зарлигт "Мөхөс хүмүүн миний бие харьяа нутаг юугаа өргөтгөж Богд мэргэдийн их ёслолыг хянаж урьдах үесийн тогтоосон ёсыг хичээн сахив. Тийнхүү оныг халж жилийг илтгэж үүгээр хүний эздийн түмэн үеийн уламжлалыг илтгэжээ. Шашинт номын төв үүслийг дүрэмлэж зурхайт номын анх эхлэлтийг илтгэв. Хааны бодлого нэр мэт гийгүүлж эрх товчооноор ёсыг засах буй. Ийнхүү цагаан бичин жилийн (1260) 5-р сарын 19-ний өдөр оны цолыг Жүн Түнгийн тэргүүн он хэмээсүгэй”11 гэж тодорхой дурдсан байна. 

	Энэ үеэс эхлэн Юань гүрэн мөхтөл Хувилай хааны зарлигаар Юань улсын тэр хааны төд дүгээр он хэмээн он жилийг цаг улирлын тооны бичигтээ хамтатган бичиж нэрлэх болов. Тиймээс Юань улсын оршин тогтнож байсан зуу гаруй жилийн хугацаанд хаан ширээнд заларсан олон хаадын нэрээр дэс дараалагдан нэрлэгдсээр ирсэн төдийгүй зарим хаад нь хаан ширээнд сууж байх үедээ оныхоо цолыг хоёр ч удаа өөрчилсөн тохиолдол байна. 

	Дорно дахины улс хаадын оны тооллыг хэрэглэж байсан тухайд Хятад улсыг эзлэн захирч байсан төр гүрний хаадын он цолоор тэмдэглэснийг үзүүлбэл доорх мэт:

	 

	1. Хятадын хойд Сүн улс

	№ Оны цол Хугацаа

	1. Сянь Пи 999-1003

	2. Жин Дэ 1004-1007

	3. Да-жу Сян 1008-1016

	4. Тянь-Си 1017-1021

	5. Цянь-Син 1022

	6. Тянь Шэ 1023-1031

	7. Мин Дао 1032-1033

	8. Жин Ю 1134-1137

	9. Бао Юань 1038-1039

	10 Кан Ди 1040

	11 Цин Ли 1041-1048

	12 Хуан Ю 1049-1053

	13 Жи Хэ 1054-1055

	14 Жя Ю 1056-1063

	15 Жи Пин 1064-1067

	16 Си Нин 1068-1077

	17 Юань Фэн 1078-1085

	18 Юань Ю 1086-1093

	19 Шао Шэн 1094-1097

	20 Юань Фу 1098-1100

	21 Жин Жу 1101

	22 Цун Нин 1102-1106

	23 Да Гуань 1107-1110

	24 Жэн Хэ 1111-1117

	25 Цун Хэ 1118

	26 Сюань Хэ 1119-1125

	27 Чин Кан 1126

	 

	2. Хятадын өмнөд Сүн улс 
№ Оны цол Хугацаа

	1. Жэнь Эй 1127-1130 

	2. Шао Син 1131-1162 

	3. Лун Син 1163-1164 

	4. Цянь Лао 1165-1173 

	5. Жунь Си 1174-1189 

	6. Шао Си 1190-1200 

	7. Жя Тай 1201-1204 

	8. Кай Си 1205-1207 

	9. Жяй Дин 1208-1224

	10. Бао Цин 1225-1227

	11. Шао Дин 1228-1233

	12. Дуань Пин 1234-1236

	13. Жя Си 1237-1240

	14. Цун Ю 1241-1252

	15. Бао Ю 1253-1258

	16. Кай Цин 1259

	17. Жун Ту 1260

	 

	3. Монголын Их Юань улс

	 

	Хааны нэр Оны цол Хугацаа

	Хувилай Жи Юань 1260-1294

	Өлзийт хаан Юань Жэ 1295-1296

	Өлзийт хаан Да Дэ 1297-1307

	Хайсанхүлэг Жи Да 1308-1311

	Буянт хаан Хуан Цин 1312-1313

	Буянт хаан Янь Ю 1314-1320

	Гэгээн хаан Жи Жи 1321-1323

	Есөнтөмөр Тай Дин 1324-1327

	Есөнтөмөр Тянь Ли 1328-1329

	Төгстөмөр Жи Шунь 1330-1332

	Тогоонтөмөр Юань Ту 1333-1334

	Тогоонтөмөр Жин Юань 1335-1340

	Тогоонтөмөр Жи Жэнь 1341-1354

	Тогоонтөмөр Лю Фу Тун 1355-1368

	 

	4. Хятадын Мин улс

	 

	№ Оны цол Хугацаа

	1. Хун У 1368-1398

	2. Тянь Вэнь 1399-1402

	3. Юн Лэ 1403-1424

	4. Хун Ши 1425

	5. Сюнь Дэ 1426-1435

	6. Жэн Ту 1436-1449

	7. Жин Тай 1450-1456

	8. Тянь Шунь 1457-1464

	9. Чэн Хуа 1465-1487

	10. Хун Жи 1488-1505

	11. Жэн Дэ 1506-1521

	12. Жя Жин 1522-1566

	13. Лун Чин 1567-1572

	14. Вань Ли 1573-1619

	15. Тай Чан 1620

	16. Тянь Ци 1621

	17. Чжн Жэь 1628-1643

	 

	5. Манж Чин улс

	 

	№ Оны цол Хугацаа

	1. Эеэбэр засагч 1644-1661

	2. Энх-Амгалан 1662-1722

	3. Найралт төв 1723-1735

	4. Тэнгэр тэтгэсэн 1736-1795

	5. Сайшаалт ерөөлт 1796-1820

	6. Төр гэрэлт 1821-1850

	7. Түгээмэл элбэгт 1851-1861

	8. Бүрэнт засагч 1862-1874

	9. Бадаргуулт төр 1875-1908

	10. Хэвт ёсны 1909

	 

	Энэ мэтчилэн улс гүрэн тус тусдаа өөрийн хаан эздийн хаан ширээнд суусан он цаг хугацаагаар нь оноо нэрлэж цаг хугацаа, түүхэн хэрэг явдлаа тэмдэглэж байсны зэрэгцээ нэгэн шашинт улс түмнүүд тухайн шашныг үүсгэсэн хүний төрсөн оныг анхдугаар он болгоод түүнээс хойш тухайн шашны зүтгэлтний нэрээр эсвэл уг шашинтай нь холбоотой нэрээр оныхоо нэрийтгэлийг өгч нэрлэсээр ирсэн байна. Тухайлбал: Дэлхийн гурван их шашныг үндэслэсэн Будда, Мухаммед, Христ гуравтай холбоотой он тоолол байдгаар барахгүй зарим нь өнөөг хүртэл хэрэглэгдсээр байна. 

	Энэхүү шашин шүтлэгтэй холбоотой он тоолол нь нэг улс орноор бус харин тухайн шашныг шүтдэг нийт ард түмэн, үндэстэн угсаатны хэмжээнд даган мөрдөж баримталдаг тоолол болсон байна. Тухайлбал Лалын шашинт нийт улс түмэнд өнөөг хүртэл баримталсаар буй “Хижрийн тооллын ёс" нь Лалын шашныг үндэслэсэн Мухаммедтой холбоотой юм. 

	 

	А.”Хижрийн тооллын ёс”

	Дундад Азийн маш олон Лалын шашинт улсад өргөнөөр хэрэглэгдэж буй “Хижрийн ёсны тоолол" нь Лалын шашныг үндэслэсэн Мухаммедын төрсөн Христийн тооллын 622 оныг тооллынхоо эх болгон авчээ. Одоогоор “Хижрийн ёс”-ны тооллын 1382-р он болно. 

	Лалын шашинт улс түмэнд одоо болтол даган мөрдөж байгаа “Хижрийн ёсны тоолол"-ын нэг жилийн үргэлжлэх хугацаа нь өнөөдөр дэлхий нийтээрээ даган мөрдөж байгаа аргын тооллын үргэлжлэх хугацаатай тохирдог боловч жилийнхээ эхлэх өдрийг сонгон авсан хугацаа нь зөрөөтэй юм. Аргын тооллын жилийн эхлэл нь жил бүрийн 1-р сарын 1-нд эхэлдэг бол “Хижрийн ёс”-нд хаврын улирлын өдөр шөнө тэнцэх өдрийг жилийнхээ эхлэл болгон авч энэ өдөр шинэ оныхоо баяр ёслолыг хийдэг байна. Энэхүү өдөр шөнийн тэнцлийн өдөр нь жил бүрийн аргын тооллын 3-р сарын 22-нд тохиодог байна. Тиймээс Монголчуудтай хамтран амьдардаг Лалын шашинт Казах түмэн энэ өдөр шинэ оны буюу Наурызын баяраа жил бүр тэмдэглэсээр ирсэн билээ. 

	 

	Б. Буддын тоолол ба Бурхан багшийн төрсөн жил

	Бурхан шашны түүхийн сударт Шагжамунийн мэндэлсэн он цаг буюу нас барсан он цагаар нь он тооллын эх болгох ёс буй. Гэвч Бурхан багшийн мэндэлсэн буюу нас барсан он цагийн тухай адил бус санал олон байна. 

	Дорно дахины Буддын соёлт ард түмний дунд Буддын тооллыг баримтлан түүх шашны түүхэн хэрэг явдлыг тэмдэглэдэг боловч Бурхан багш яг хэзээ төрсөн талаар адил бус зөрүүтэй он жил өнөөг хүртэл оршсоор ирсэн тул түүхэн бодит он цаг хугацаатай зөрөх тохиолдол гарах юм. Тиймээс энэхүү нэгэн сэдэвт зохиолыг бичихийн ялдамд Бурхан багшийн төрсөн он жилийн талаар өөрийн саналыг өгүүлсүү. 

	“Шинжлэх ухааны үндэслэлтэй шашин гэж байдаг бол Буддын шашин байх сан" гэж 20-р зууны алдарт эрдэмтэн А. Эйштейний бахархан үнэлсэн Буддын шашин Буддын гүн ухаан хэмээн хэлэгддэг бурхны шашныг үүсгэн дэлгэрүүлсэн Будда буюу Сиддихарта бол Энэтхэгийн Сахьяа (Шаги) удмынхны хаан язгуурт Шагж овгийн тэргүүн Шуддагодана буюу Монголчилбол Ариун идээт хааны гэрт мэндэлжээ. 

	Бурхан багшийн намтар түүхийг дэлхийн олон орны эрдэмтэн мэргэд эртнээс нааш судалсаар ирсэн боловч түүний хэдий үед амьдарч байсан болон төрсөн, нирваан дүр үзүүлсэн он цаг нь тодорхой бус төдийгүй хоорондоо зөрөөтэй хорь гаруй санал дүгнэлт тэмдэглэгдсэн байна. Эдгээрээс үзвэл Бурхан Буддагийн төрсөн он цагийг нэгэн мөр болгож тогтоогүй нь ойлгомжтой байна. 

	“Төвөдөөр уламжлагдсан хамгийн алдартай дөрвөн зүйлийн адил бус судалгаанд:

	1. Сахья сургалтынхан Бурханы нөгчсөн оныг Нийтийн он тооллын өмнөх 2134 оны улаагчин гахай жил гэх. 

	2. "Зандан зуугийн эх үндэс" хэмээх номд Бурханы мэндэлсэн он цагийг Нийтийн он тооллоос өмнөх 1027 он. 

	3. Цагийн хүрдний тооллын Пүг сургалтад Бурханы мэндэлсэн он цагийг Нийтийн он тооллын өмнөх 961 оны цагаан бичин жил гэх Бурханы нөгчсөн он цагийг Нийтийн он тооллын өмнөх 881 оны цагаан луу жил гэх. 

	4. Кашмир Банчины өгүүлэлд Бурханы нөгчсөн он цаг нь Нийтийн он тооллын өмнөх 544 оны улаагчин гахай жил"12 гэх мэтээр дурджээ. 

	Үүний зэрэгцээ Бурхан багшийн төрсөн жилийн талаар нийгэм болон түүх гүн ухаан судлаачид ч бас судлан сонирхсоор ирсэн билээ. Энэтхэгийн гүн ухаантан, доктор Сарвапали Радхакришнан “Энэтхэгийн гүн ухаан”13 номдоо Буддын мэндэлсэн оныг “МЭӨ 567 он" хэмээн үзсэн бол түүхч, доктор Б. Лүния “Энэтхэгийн соёлын хөгжил" зохиолдоо “Будда МЭӨ 563 оны үед төрсөн" гэжээ. “Олон зуун жилийн он дарааллын бичигтэй гэж гайхагддаг Цейпоны Ланкийн сүм хийдийнхэн Буддын нас эцэлсэн оныг МЭӨ 544 он”14 хэмээн тооцдог аж. Мөн доктор Жавхарлал Неру “Энэтхэгийг нээсэн нь"15 хэмээх алдарт бүтээлдээ “Будда 80 насандаа МЭӨ 544 онд нөгчсөн" гээд энэ оныг уламжлалт он болгож үздэг хэмээн тэмдэглэжээ. Тиймээс Бурхан багшийн нирваан дүр үзүүлсний 2500 жилийн ойг 1956 онд Буддын шашинт улс орнууд өргөн дэлгэр тэмдэглэн өнгөрүүлж байжээ. ЗХУ-д 1960 онд хэвлэгдсэн “Философийн нэвтэрхий толь бичиг"-т “Орчин үеийн шинжлэх ухаан МЭӨ 563-483 онд Будда амьдарч байсан гэж үздэг билээ" хэмээн дурджээ. 

	Монголын эрдэмтэд Бурхан багшийн амьдрал түүх, сургаал номлолыг нь сонирхон судалж, сурталчилсаар ирсний зэрэгцээ төрсөн цаг хугацааных нь талаар өөр өөрийнхөө үзэл бодлыг илэрхийлсээр иржээ. Тухайлбал 19-р зууны Монголын их бичгийн хүн В. Инжинаш “Хөх судар" романдаа “Гоодом Шагимуни бурхан гэгээн эртний Жөү улсын 5-р хаан Жөү Жао ваны 32-р он цагаан бичин жилийн 4-р сарын 7-ноо ертөнцөд мэндлээд... Жөү улсын Гүн ваны 6-р оны цагаан луу жилийн 4-р сарын 16-наа бурхан нирваан болов. Бурхан 81 сүүдэртэй ажгуу”16 хэмээн бичсэнийг өнөөгийн бүрэн тогтоосон Хятадын он тоололтой дээрхийг тулган үзвэл Жао ваны хаан ширээнд суусан жил нь ХТӨ 1052 он. Тэгвэл Жао ваны 32-р он гэдэг нь 1020 он болно. Жөү улсын Гүн ван МЭӨ 946 онд хаан ширээнд суусан нь тодорхой тул түүний 6-р он ХТӨ 940 он байх болно. Их бичгийн хүн Инжинашийнхаар бол Бурхан багш ХТӨ 1020 онд төрөөд МЭӨ 940 онд нирваан дүрийг үзүүлжээ. 

	Монголын сүүлийн үеийн эрдэмтэн судлаачдын санал дүгнэлт ч хоорондоо эрс ялгаатай буй. Тухайлбал гүн ухаан судлаач доктор Д. Дагвадорж “Монголын шашин суртахууны тайлбар толь”-доо “Бурхан Будда бол Энэтхэгийн Сахьяа удмын хаан язгуурт Шуддогодана хааны хүү бөгөөд МЭӨ 624 оны орчим төржээ”17 гэсэн бол Буддын гүн ухаан судлаач нийтлэлч З. Арилдизэмбэ “Дээд бясалгал”18 номдоо Шагж хэмээх язгуурын Ариун идээт хааны хүү Дондов нь МЭӨ 624 оны зуны эхэн сарын 15-нд мэндэлсэн гэв. Эд нар Ж. Неругийн саналыг гол болгожээ. Буддын судлалын тэргүүн, зохиолч нийтлэлч УИХ-ын гишүүн асан О. Дашбалбар “Бурхны мэлмий"19 зохиолдоо “МЭӨ 544 онд ертөнцөд ирж, 80 нас сүүдэртэйдээ нирваан дүрийг үзүүлсэн" гэв. 

	“Товчлон хураасан шашны зурхай" хэмээх сударт “Бурхан багш Шагимуни Төгс баясгалант тэнгэрийн орноос заларч энэ замбуутивд Энэтхэг орноо анх төмөр мичин жилд Содетоны хааны хүү болон мэндлэв. 81-р төмөр луу жилийн могой сарын 15-наа нирваан дүрийг үзүүлэв.”20 гэжээ. 

	Мөн Инжинаш цагаан мичин жилийн 4-р сарын шинийн 7-ноо ертөнцөд мэндлээд... цагаан луу жилийн 4-р сарын шинийн 6-наа нирваан дүрийг үзүүлсэн" гэжээ. Доктор Ж. Неругийн эш үндэс болгон авч үзсэн Бурхан багшийн төрсөн МЭӨ 624 он нь бич, таалал төгссөн 504 он нь луу жил болно. Мөн Төвөдөд дэлгэрсэн Цагийн хүрдний тооллын Пүгийн ёсныхон Бурханы мэндэлсэн он цагийг цагаан бичин жил, нөгчсөн он цагийг цагаан луу жил гэх. Үүнээс үзвэл Бурхан багш “Бич жилд төрөөд луу жилд таалал төгссөн нь тодорхой аж. Түүгээр ч үл барам цагаан буюу төмөр мичин жилд төрөөд төмөр луу жилд нас барсан нь олон зүйлд дахин давтагдаж байна. 

	Зурхайн ухааны гол ухагдахуун болсон найман өдөр сар жилийн давтамжтай билгийн шинжит найман хүлэлд есөн өдөр, сар жилийн давтамжит аргын шинжит есөн мэнгийг байрлуулахад есөн янзын хувилбартай байдаг. Энэхүү есөн хувилбараас таван шар мэнгэ голлосон тохиолдлыг нь анхны эш үндэс зурхайн бэлэг тэмдэг болгон авч үздэг. Бурхан багшийн амьд сэрүүн үед номлосон Буддын их хөлгөнд хамаарах цагийн хүрдний язгуурын Дандарын номлол болон Зурхай ухааны гол гол судар ном домог ярианд чухам яагаад заавал “Таван шар мэнгийг тухайн жилд нь оноон голд нь байрлуулсан тохиолдлыг анхны суурь үндэс бэлэг тэмдэг болгон авч үздэг тухай тайлбарлахдаа Бурхан багш таван шар мэнгэтэй жил төрсөн" хэмээн үзсэнтэй холбоотой ажээ. 

	Тиймээс Бурхан багш Будда нь “Таван шар мэнгэтэй төмөр бичин жил төрөөд 80 нас сүүдэр дээрээ төмөр луу жилд нирваан дүрийг үзүүлсэн" нь маш тодорхой байна. Дээрх эрдэмтэн мэргэдийн дурдсан он тооллоос Инжинаш авгайн тодорхойлсон Бурхан багшийн төрсөн хэмээн үзэж буй ХТӨ 1020 он нь таван шар мэнгэтэй төмөр бичин жил, нирваан дүрийг үзүүлсэн 940 он нь төмөр луу жил боловч одоогийн Балба улсын нутаг болох Гималай уул орчмын төв хэсэгт буй Люмбин гэх нутагт Буддын өвөг дээдэс болох Шаги удмынхны тэргүүлсэн жижиг улс нь ХТӨ 7-6 зууны үед оршин тогтнож байсан нь тодорхой тул дээрх он тоолол нь үнэн бодитой он жил хараахан биш бололтой.21

	Ланкийн сүм болон Неру нарын Бурхан багшийн төрсөн хэмээн үзэж буй ХТӨ 624 он нь таван шар мэнгэтэй бичин жил насан хутгийг олсон 544 он нь луу жил боловч тухайн жилийн хамгийн гол утга шинж зүй тогтлыг илэрхийлдэг махбод нь төмөр бус модон махбод таарч буй нь эргэлзээ төрүүлж байна. 

	ХТӨ 7-6-р зууны үед оршин тогтнож байсан Шаги удмынхны жижиг улсыг Шуддагодана хааныг тэргүүлэн захирч байх үед 180 жилийн давтамжит зүй тогтлоор үргэлжилдэг “Таван шар мэнгэтэй төмөр бичин жил нь ХТӨ 660 он-той таарч байна.22 Энэхүү “Таван шар мэнгэтэй төмөр бичин жил болох ХТӨ 660 он" нь өөрийн зүй тогтлын эргэлтээр Христийн тоолол руу шилжихдээ махбод мэнгэний хувьд өөрчлөлт ордоггүй нь нэн сонирхолтой. Тиймээс “Бурхан багш Будда ХТӨ 660 оны таван шар мэнгэтэй цагаан бичин жилийн зуны эхэн сарын шинийн долооноо Шуддагодана хааны гэрт эх Майяагаас мэндэлж 80 нас сүүдэр дээрээ буюу ХТӨ 580 оны төмөр луу жилийн зуны эхэн сарын 15-наа нирваан дүрийг үзүүлжээ”. Бурхан багш хорвоод мэндэлснээс хойш өнөөг хүртэл 2664 жил өнгөрч байна. Тиймээс энэ 2004 онд Буддын тооллын 2664-р он болно. 

ХОЁРДУГААР БҮЛЭГ

	1. МОНГОЛ НУТАГТ ЦАГ ТООЛОЛ ҮҮССЭН НЬ

	Байгаль цаг уурын эрс тэрс хатуу ширүүн уур амьсгалтай газар нутагт нүүдлийн мал аж ахуйг эрхлэн хөтөлсөөр ирсэн нүүдлийн соёл иргэншилт Монголчууд нь орчин тойрноо байнгад ажиглан байгаль дэлхийтэйгээ зохицон амьдрах гэж тэмцэж явахдаа байгаль дээр болж байгаа хувиралт өөрчлөлт нь тодорхой цаг мөчид дахин давтагдаж байхыг ажиглан мэджээ. 

	А. И. Герцений “Эрдэм мэдлэгийн ажил эртний дэлхийд байгаагүй цэвэр номын шинж чанарыг олж юм мэдэхийг олж хүссэн хүн ном эргүүлэхээс бус амьдрал байгалийг хайхардаггүй байв”23 гэж дүгнэн хэлснээс ч эсрэгээр нүүдэлчин Монгол үндэстэн нь эртнээс нааш нүүдлийн мал аж ахуйг эрхэлж байгаль цаг уурын хувиралт өөрчлөлтийг өдөр тутам харж байсан тэдэнд цаг хугацааг нарийн тооцож цаг уурын хувьслыг урьдчилан тодорхойлох нь тэдний амьдралын шаардлагаар бий болсон байна. 

	Тиймээс "Монголчуудын байгальтай өөрсдийнхөө харилцах харьцааг зохицуулах талаар Европчуудаас олон зуун жил түрүүлж чадсан”24 гэж хуучин ЗХУ-ын нийгэм судлаач нэрт философич И. Лаптев тодорхой дүгнэн бичжээ. Олон зуун мянган жилийн нүүдлийн соёл иргэншлийн түүхтэй Монголчууд нь Европчуудыг бодвол байгаль дэлхий орчин тойронтойгоо харьцах, нүүдэл суурьшлаа зохицуулах талаар илүү их хэмжээний мэдлэг туршлага хуримтлуулж түүнийгээ зөв ойлгож байсны уг үндэс нь байгаль дэлхийн хувиралт, нар, сар, од, гарагийн хөдөлгөөн зүй тогтол мөн чанарыг танин мэдсэнд оршино. 

	Тиймээс цаг хугацааг хэмжих анхны тоолол болсон байгаль дэлхийн хувиралт өөрчлөлтөд үндэслэсэн “Байгалийн он тоолол”, тодорхой цаг мөчид давхцан тохиодог сар мичид хоёрын тохиолд тааруулсан “Мичдийн улирлын тоолол" болон тэнгэр дэлхийг тойрон эргэдэг сар нь тодорхой хэсэг хугацааны дараа анхныхаа байранд ирж байгаа мөчлөгт үндэслэсэн “Сарны буюу билгийн улирал”-ын тооллууд нь байгаль дэлхийтэйгээ цаг ямагт харьцан байгаль дэлхийнхээ эрхшээлд зохицон амьдарсаар ирсэн нүүдэлчин Монголчуудын мэдлэг ухаан болохыг эрдэмтэн судлаачид нэгэнт хүлээн зөвшөөрөх болов. 

	Ер нь нүүдэлчдийн зан үйл, ёс горим мэдлэг ухаан нь дэлхийн шинжлэх ухааны түүхэнд шинжлэх ухааны нээлт ололтын хэмжээнд батлагдаагүй байдаг ч гэсэн хэзээ хойно шинжлэх ухаанд нээлт ололт хэмээн үзсэн зүйл нь нүүдэлчдийн хувьд өдөр тутмынхаа үйл ажиллагаанд хэрэглэсээр ирсэн жирийн нэг зүйл байх нь цөөнгүй билээ. Тухайлбал нүүдэлчдийн үүдэн бүтээж 13-р зууны Монголчуудын улам нарийсган хэрэглэсээр ирсэн арга билгийн хослолтой “Шар зурхайн тоолол" нь гараг эрхсийн төв нь нар хэмээх Коперникийн суут онол гарахаас хэдэн арван зуун жилийн өмнө дэлхий ертөнцөө бөөрөнхий төдийгүй нарыг тойрон эргэдэг зарчим дээр тулгуурлан зохиосон байна. 

	Өнөөдрийн орчин цагийн одон орон судлаачид цаг тооллынхоо зөв буруу, алдаа мадгийг шалган нотолдог сар мичдийн тохиолыг МЭӨ 3-р зууны үед Монгол нутагт амьдарч байсан Хүннүчүүд “Мичдийн улирлын тоолол" хэмээн нэрлэн хэрэглэсээр иржээ. 

	Монголчуудын цаг тооллын бичгийн үндсэн зарчим нь ерөнхийдөө Төв Ази болон бусад улс түмний цаг тоололд байдагтай адил нийтлэг зүйл байхаас гадна бусад ард түмнээс ялгаатай зүйл ч багагүй байдаг. Тиймээс Монгол нутагт амьдарч байсан эртний хүмүүсийн танин мэдэж Монголчуудын хөгжүүлэн хэрэглэсээр ирсэн цаг тоолол нь Монголчуудын хүн төрөлхтний соёл иргэншлийн санд оруулсан том хувь нэмэр юм. 

	Ийн атал зарим нэг түүхчдийн тэмдэглэлд “Татар бол он сарыг мэдэхгүй өвс ногоорохоор нэг жил болгоно... Төрсөн өдөр, сарыг асуухад ер мэдсэнгүй”25 гээд “Зүрчид он тооллын ёсыг мэдэхгүй...”26 төдийгүй "Бичиг үгүйн тул жил сар хуучин шинэ насны урт охрыг үл мэднэ”27 хэмээн буруу зөрүү дүгнэн бичсэн нь бий. Гэтэл Монголчууд бүр эртнээс “Зөвхөн өвс ногоорохоор нэг жил болгон”28 тоолж мөн “Би хэдий чинээ удаа өвс ногоорохыг үзэв. Өвсний нэг удаа ногоорсноор нэг нас болдог”29-ийг мэдэн насаа тоолж байснаар барахгүй “Нарны зүсийг (хувиралт) ээлжлэн он тоолох аргыг хэрэглэн”30 “Шинэ сар мандахаар нэг сар болгон”31 тоолж тэрхүү нар, сарны зүсний хувиралт өөрчлөлтөөр тогтоосон цаг хугацаа, жил сараа тус тусад нь ялгахын тулд “Арван хоёр амьтнаар оныг тэмдэглэж”32 эхэлсэн байна. 

	 

	Монголчуудын хэрэглэсээр ирсэн цаг тооллыг хураангуйлан хүснэгтлэн үзүүлбэл

	 

	(№, Зохиогч нь, Тооллын нэр нь, Ямар зурхай, Хугацаа)

	1. Нүүдэлчид, Байгалийн тоолол, Улирлаар, 

	2. Нүүдэлчид, Сарны тоолол, Сарны хөдлөл, 

	3. Нүүдэлчид, Мичдийн улирал, Сар мичдийн тохиол

	4. Нүүдэлчид, Билгийн тоолол, Сарны хөдлөл, 

	5. Жу Хи Вай, Их гэгээн зурхай, Шар зурхай, 1206-1220

	6. Елюй Цуцай, Цагаан морин жилийн зурхайн язгуур, Шар зурхай, 1220-1234

	7. Елюй Цуцай, Даймин ли улирал, , 1235-1275

	8. Жамал-ад-Дин, Түмэн оны цаг тооны бичиг, Шар зурхай, 1276-1280

	9. Гөү Шү Жин нар, Цагийн мэдээний зурхай, Шар зурхай, 1281-1370

	10. Гөү Шү Жин нар , Цагийн мэдээний зурхай, Шар зурхай, 1370-1635

	10. Гөү Шү Жин нар , Хотол их зурхай, Шар зурхай, 1641-1700

	11. Энэ хооронд ямар зурхай барьсныг түүхэнд батлах зүйл алга, 1700-1725

	11. Гөү Шү Жин нар , Цагийн дүрмийн зурхай, Шар зурхай, 1726-1910

	12. Ишбалжир, Төгс буянт зурхай, Төвөд, 1911-1921

	13. Шар зурхай ба Төгс буянт зурхайг хамтад нь, , 1921-1924

	14. Гөү Шү Жин нар , Цагийн мэдээний зурхай, Шар зурхай, 1924-1952

	15. Энэ хугацаанд албан ёсоор цаг тоолол гаргаагүй, , 1953-1960

	16. Ишбалжир, Төгс буянт зурхайн ёс, Төвөд, 1961 оноос

2. АРВАН ХОЁР ЖИЛ АМЬТНЫ ТООЛОЛ

	Монголчуудын хүн төрөлхтний соёлын их сан тэр тусмаа зурхайн ухаан, цаг тоололд оруулсан том хувь нэмэр бол 12 жил амьтны тоолол болоод дэлхийн түүхэнд анхны хэмээн үздэг од эрхсийг судлах “Шандугийн, Мерагугийн, Самаркандын, Малгайн" гэх дөрвөн их одон орны оргил байгуулсан явдал юм. Арга билгийн хувиралтаар мөнхөд үргэлжлэх цаг хугацааны мөчлөг хэмнэлийг илэрхийлдэг 12 амьтан нь зурхайн ухааны гол тулгуур ухагдахуун төдийгүй түүний хэрэглэж эхэлсэн нь нэн эртний улбаатай ажээ. 

	Цаг хугацааг илтгэсэн 12 амьтны мөчлөг тооллын нэг гайхамшигтай зүйл нь гэвэл огторгуйд урсан өнгөрөх цаг хугацааны өдөр, сар, жил хэмээх мөчлөг болоод түүнд төрсөн хүн нь тухайн цаг хугацааны мөчлөгт тохирсон амьтныхаа ааш араншин, шинж төлөвийг тодорхой хэмжээгээр хадгалж чаддагт оршино. Энэхүү 12 жил амьтны мөчлөг тоололд дэлхийн маш олон араатан амьтдын дотроос зөвхөн цаг хугацааны мөн чанарт зохицсон амьтдыг тааруулан оноож дэс дарааллыг нь хүртэл зөв тохируулсан нь үнэхээр гайхалтай.33

	Ер нь амьтны мөчлөгийн 12 жил тоолол нь чухам хаана хэрхэн үүссэн бэ? гэдэг нь үнэхээр сонирхолтой юм. Арван хоёр жилийг хэрэглэсэн хамгийн эртний бичгийн олдоц нь хойд Чоуд төрийн хэргийг хамааран гүйцэтгэж байсан нэг эх хүүхдүүддээ бичсэн захидалд “Тэр хүүг могой жилд төрсөн дүү нарыг нь хулгана болон туулай жилд төрсөн” болохыг сануулан бичсэн байдаг байна. 

	Төвөдийн судар цадиг болон уламжлалт ярианд “Тан улсын Ёоу хаан анхан хаан ширээнээ суусан модон луу жилд өмнө зүгийн нэгэн харлиг хүн нурууны зурагт нь цаг улирлын ялгал илэрхий гарсан нэгэн яст мэлхий олж хаандаа өргөснөөр түүнийгээ шүтэж зурхайн аймгийг сайтар мэдээд тодруулан зохиосны тул их Алтан яст мэлхийн номлол34... юу боловч үүнээс найман хүлил, арван хоёр жил гарсан”35 гэж арван хоёр жил тооллын үүслийг Төвөдөд үүссэн мэтээр өгүүлжээ. Мөн энэ тухай хар зурхайн элдэв бичигт “Тан Ёоү хэмээх хаанд өмнө зүгийн нэгэн барлаг хүн онц гайхамшигтай зурагтай нэгэн яст мэлхийг олж өргөсөнд хаан шинжлэхэд мэлхийн хуягийн арын зурган дээр 12 жил, есөн мэнгэ тэргүүтний тэмдэг буй тул түүн лугаа тохируулж өмнөх хаадын зохиосон жил сар тэргүүтнийг тоолох ёсыг дэлгэрүүлэн зохиосон болой”36 гэж дурдсан байна. 

	“Энэтхэгчүүдийн аж амьдралд 12 жилийн ба жаран жилийн мөчлөг гэж байх бөгөөд энэ нь Төв Азийн мөчлөгтэй адил буюу он дараалал хөгжсөн боловч түүнээс ялгаатай” байна”37 гэж Оросын эрдэмтэн И. В. Захарова авгай өөрийн номдоо 12 жилийн тооллын мөчлөгийг Төв Азиас улбаатай болохыг дэлгэрэнгүй болоод баримт сэлттэй өгүүлжээ. 

	Хятадын зарим нэг зурхайн номд: “Гуравдугаар Хуандийн үед нэгэнт буй болсон од гарагийг нягтлан таван махбодоос эр эм, арга билиг зэрэг арван өнгө хулгана, үхэр, бар... тэргүүтэн 12 жил, сар, өдөр, цагийг ялган тоолохын эхийг хатгасан"38 болохыг дурдсан байна. Дорно дахиныг судлагч Английн эрдэмтэн Ж. Саундерс “Магадгүй Христосын тооллын анхны үед ч юм уу? Ер нь хэзээ хаана гарсан нь үл мэдэгдэх жил бүрийг амьтны нэрээр нэрлэсэн нь 12 жилийн эргэлт дээр үндэслэсэн сар, нарны цагийн тоолол бий болсон бөгөөд энэ тоолол нь 6-р зууны үед л лав Хятадад хэрэглэж”39 байсныг дурдсан байна. 

	Энэ мэтээс үзвэл 12 амьтнаар жилийг нэрлэх ёсон нэн эртний уламжлалтай болоод чухам хаана, хэрхэн үүссэнийг одоогоор яв цав тогтоож чадаагүй байна. Харин дээр өгүүлснээс бүр өмнө Монголчуудын өвөг дээдэс нь 12 жил амьтны тооллыг хэрэглэж байсан төдийгүй Монголчуудын 12 жил амьтны мөчлөг тооллыг хэрэглэх болсон байгалийн өвөрмөц нөхцөл цаг уурын эрс тэрс хатуу ширүүн уур амьсгалтай газар нутагт нүүдлийн аж ахуйг эрхэлж байсан онцлог амьдралын орчин уламжлалт мэдлэг ухаан, орчин тойрноо байнгад ажиглан амьдарч явахдаа цаг хугацааны хувиралт өөрчлөлтөд ан амьтны аж төрөх байдал, үр төлөө гаргах, өсөж үржих, идэх уух болон элдэв зан ааш төрхийг ихэд сайн мэдэх болжээ. 

	Тиймээс тэд олон зуун жилийн амьдрал тэмцэл ажиглалтын явцдаа тэнгэр дэлхийд хувьсан өөрчлөгдөх цаг хугацааны хэмнэл мөчлөгийн мөн чанарт тохирсон өөрсдийнхөө танин мэдсэн амьтдаа төлөөлүүлэн өгч цаг хугацааны мөчлөгийг хэмжиж эхэлсэн бололтой. Ийнхүү амьдралын шаардлагаар Монголчууд нь байгалийн тухай тэр дундаа одон орон, газар зүй, амьтны аймгийн талаарх мэдлэг нь маш өндөр хэмжээнд хүрч байсан тул “Амьтны нэрээр ингэж нэрлэх болсон нь Хятадаас бус нүүдэлчдээс гарсан”40 гэдэг нь нэн ойлгомжтой тодорхой төдийгүй түүнийг батлах баримт мэдээ түүхэнд бас цөөнгүй бий. Гэтэл зарим нэг эрдэмтэд тухайлбал Оросын эрдэмтэн Галеви өөрийн өгүүлэлдээ: “Нүүдэлчид тахиа, туулайг мэддэггүйгээр үл барам луу, сармагчны тухай ямар ч төсөөлөл байхгүйн дээр 7-р зуунд хойд болон баруун нүүдэлчид он тооллын мөчлөг хэрэглэж байсан мэдээ байдаггүй”41 тухай бичсэнийг 12 жил тооллыг судалсан эрдэмтэн И. В. Захарова өөрийн бүтээлдээ маш тодорхой баримттайгаар няцаасан байна. 

	Ер нь 12 жил амьтны тоолол нь үнэхээр Монголын бүтээл юм бол яагаад одоогийн байдлаар Монгол нутагт байхгүй луу, мич зэрэг амьтныг 12 жил тоололд оруулав гэдэг нь их сонин юм. Монголчуудын жил сараа 12 амьтны нэрээр нэрлэсний “Луу” нь бодитой амьтан байсан уу? Аль эсвэл үлгэр домгийн зохиомол амьтан уу? Энэ нэрийг Хүннү нар хаанаас авч хэрэглэв гэдгийг тодруулах нь чухал юм. 

	Луу хэмээгчийг Монголчууд их хүндэтгэн сүм хийдийн хаалганы бариулд лууны толгой гаргасан байдаг. Лууг мөн газар усны амьтан гэдэг домог ч бий. Лусын хааныг хүчирхэг амьтан гэж үзээд бурханд луу унуулан зурсан нь цөөнгүй байдаг. Эрдэмтэн зохиолч Л. Түдэв гуай луу хэмээх үгний тухай өгүүлсэн зүйлийг энд дурдахгүй өнгөрөхийн аргагүй юм. Тэрээр зохиолдоо: “Луу гэдэг Монгол үг мөн үү. Арван хоёр жилийн мөчлөгөөр цаг тооны ёсоо тогтоосон өөр улс үндэстнүүд Лууг юу гэдэг вэ? Энэтхэг, Төвөд, Монгол, Түрэг, Аннам, Балба, Хятад зэрэг газарт мөнөөхөн 12 жилийн мөчлөгөөр цаг улирлыг тооцдог ажээ. Тэгээд тав дахь жилийн нэрийг Энэтхэгт “Вибхава", Хятадад “Чень”, Төвөдөд “Дкар-по”, Түрэгт “Лу”, Монголд “Луу” гэдэг ажээ. Уул нь "Луу” гэдгийг Хятад, Төвөд үг юм даа гэмээр атал мөнхүү жилийг тэд огт өөрөөр хэлээд гагцхүү Түрэг, Монгол хоёр адилхан нэрлэжээ. Харин Шумер хэлэнд “Лу” гэдэг үг яг л Түрэг хэлний бичлэгээр байгаа бөгөөд “Хүн, Омгийн гишүүн” гэсэн утгатай ажээ. “Лу" гэдэг үгэн дээр “с" залгахад “Лус” болно. Тэр нь газар усны эзэн хэмээх ойлголт болно”42

	Ер нь Монголын говиос олддог аварга гүрвэлийн ясыг нутгийнхан нь “Тэнгэрийн догшин амьтан лууны яс” гэж нэрлэдэг байна. Монгол-Зөвлөлтийн археологийн шинжилгээнийхэн Монгол Улсын Дундговь аймгийн “Хүрэн дух”, Увс аймгийн нутгаас нисдэг гүрвэл буюу лууны яс олсон байна. “Энэ амьтны далавчны урт нь 10-15 метр, бие нь хөнгөн бүтэцтэй хүчирхэг сарвуутай, 300-аад шүдтэй, бие нь агаарт шүхэрлэн нисэхэд зохицсон амьтан" гэж нэрт археологич Х. Пэрлээ гуай бичсэн байна. Иймд луу бол үлгэр домгийн амьтан биш бодит болоод Монгол нутагт байсан гэж үзэх үндэстэй юм. Монгол нутагт мич амьдарч байсныг 1974 онд Орхоны Шаамарын хөндийгөөс олдсон мичний яс нотлов. Энэ мэтээс үзвэл 12 жил тоололд орсон амьтад нь бүгд л Монгол нутагт амьдарч байсан байна. 

	Их бичгийн хүн доктор Б. Ринчен гуай “Хүннү улсын үед аян дайнд мордохдоо заавал сарын эхний дэлгэрч байгаа цагт тохиолдуулан 15-ны өдөр морддог байжээ гэж хоёр мянга гаруй жилийн өмнө байсан Хятад сударч Сыма Цзяны “Ши Жи” гэх түүхийн тэмдэглэлд буйг”43 эш татсан бол “Хүннү нар сар тэргэллэх үеэр аян замдаа гараад сар таллах үеэр гэртээ буцаж ирдэг гэснээс үзэхэд энэ нь аль эртний уламжлалтай бололтой. Ийнхүү сарыг эрхэмлэх үзэл сарны тухай домог зүй нь мөн чанартаа сарны зурхай билгийн үүсэлтэй хамаатай”44 болохоор Хүннү гүрний үед аль эртнээс улбаатай сарны тооллыг хэрэглэж байснаар барахгүй энэхүү сарны тоололдоо 12 амьтны нэрийг авч хэрэглэсэн байна. 

	Монголчуудын эртний өвөг болох “Хүннү нар амьтны мөчлөгийн 12 жилийн он тоолол хэрэглэж байсан”45 төдийгүй Монголчууд бүр эртнээс цаг тооллын бичигтээ 12 жил амьтны мөчлөгийг хэрэглэсээр иржээ. Хятадын түүхэн сурвалж бичигт тодорхойлон тэмдэглэснээр “Хан улсаас өмнө Хятад гүрэнд он тоолол цаг мөчийг амьтнаар нэрлэн дуудаг заншил байсангүй. Учир он тоолол цаг мөчийг амьтнаар нэрлэн дууддаг заншил нь Умардын нүүдэлчин үндэстний даатгал юм. Хожим нь Хүннүчүүд говийн араас өмнөш нүүдэллэн Үяаван зэрэг газар ирж нутагласнаас хойш сая он тоолол цаг мөчийг амьтнаар нэрлэдэг заншил Дундад гүрэнд нэвтрэн орж улмаар дэлгэрэн хойд Хан улсын үед ихээр хөгжсөн байна”46 гэж Өвөр Монголын эрдэмтэн Ш. Дүншиг эртний Хятадын сурвалжаас эш татан өгүүлжээ. 

	Арван хоёр жил амьтны тоолол системийг тусгайлан судалсан 18-р зуны үеийн Хятадын түүх судлаач Чжао И өөрийн бүтээлдээ Хятадын Хан үндэстэн баруун Хан улсын (ХТӨ 206-аас ХТ-ын 25 он) үед Хүннү нараас 12 амьтны нэртэй сарны хуанлийг авч хэрэглэж байсан тухай нотолгоо судалгаатайгаар өгүүлж байсан бол 12 жил тооллын системийг шинжлэх ухааны талаас нь маш нарийн судалсан сүүлийн үеийн эрдэмтэн судлаачид ихэнхдээ 12 жил амьтны тооллыг нүүдэлчдээс үүссэн болохыг нэгэн дуугаар хүлээн зөвшөөрөх болцгоов. 

	Тухайлбал: И. В. Захарова, П. А. Будерг нар “Түрэг Монголчуудын дунд цаг тооллын эргэлтэд амьтныг хэрэглэж байсан тухай” судалгааны өгүүлэлдээ “Арван хоёр жилийн амьтны үе бол балар эртний Хүй нэгдлийн байгуулалтын харьцаа үүсэж байсан үеийн аймаг ястны дунд болон Төв Азийн нутаг дэвсгэрт МЭӨ болон МЭ-ий эхний зууны үед үүсжээ...”47 гэж Хятад судлаач Францын эрдэмтэн Э. Шванны Хятадын түүхэн сурвалжуудыг ашиглан 1905 онд хэвлүүлсэн “Түрэгчүүдийн 12 амьтны нэрээр цаг тооллын эргэлтийг тоолж байсан нь” гэх номын түүхэн судалгаа баримтыг бүрэн дэмжихийн зэрэгцээ 12 жилийн цаг тоолол нь Төв Азийн нүүдэлчин үндэстэнд үүссэн хэмээн давхар баталжээ. Ер нь дээр дурдсан ХТӨ болон ХТ-ын эхний зуунд Төв Азийн нутаг дэвсгэрт Монголчуудын дээд өвөг болох Хүннүчүүд ноёрхон захирч байсан үе билээ. 

	Бас Тан улсын бичгийн “Хиргисийн түүхэнд 12 амьтнаар оныг тэмдэглэнэ. Жишээ нь оны дараа жил бол барс жил гэнэ... өнгөрсөн явдлаа тоочиход 12 жилээр туулай жилд ийм, морин жилд тийм гэжээ”48 гэснээс үзвэл Монгол нутагт амьдарч байсан эртний улсууд цаг тооллын эргэлтийг 12 жил амьтнаар илэрхийлдэг байсан нь нэгэнт тодорхой төдийгүй бусад улс түмнээс нэн эрт хэрэглэж байсан болоод бусад ард түмэн Монголчуудын дээд өвөг болох Хүннүчүүдээс авсан нь түүхэн баримттай байна. 

	Сарны буюу билгийн тоолол нь чулуун зэвсгийн үед Монгол нутагт амьдарч байсан эртний хүмүүсийн мэдлэг ухааны нэгээхэн хэсэг бол нар, сарны тооллын давтамжийг 12 жил амьтнаар илэрхийлэн тоолох болсон цаг тооллын систем нь Хүннүчүүдийн тооцон гаргасан гайхамшигтай шинжлэх ухааны мэдлэг болох юм. 

	Тиймээс “Он тоолол цаг мөчийг амьтнаар нэрлэж хулгана, үхэр, бар, туулай, луу, могой, морь, хонь, бич, тахиа, нохой, гахай хэмээн тоолдог нь үнэхээр Монгол угсаатны үүдэлт байсныг тухайн үед цутгасан Хүннүгийн 12 жилийн дүрс бүхий хүрэл зоос, Монгол нутагт илэрсэн 12 жилийн хадны зураг давхар гэрчилсэн билээ"49 Мөн эртний Монголчуудын олдвороос үзвэл 12 жил амьтныг ямар нэгэн юмны чимэглэлд өргөн хэрэглэж байсан байна. 

	Онцгойлон анхаарууштай болоод бишрэлтэй нь эртний Монголчууд болоод Монголын нэгдсэн улсын үеийн Монгол нутаг болох одоогийн Өвөр Монголын “Монь уулнаас хойш тал нутгийн хадны зурагт тэнгэрийн зүй ба цаг улирлын мэдлэгийн тухай хадны зураг олджээ. Бадгар зуугаас зүүн хойд тал нутгийн хад чулуун дээрээс олдсон нь 12 эрхтний хадны зураг ба нар сар од гарагийн зураг болно. Зургийн хэлбэр нь хулгана, үхэр, бар... гахай хүртэл 12 эрхтнийг зууван хэлбэрээр дугуй цагариглан сийлсэн байна. Энэ 12 амьтны сийлбэр нь тод байвч маш бүдүүлэг байдаг. Лууны хэлбэр нь богино болоод бүдүүн. Энэ нь нэлээд эртний лууны хэлбэрийн онцлогтой байна. Бараг одоогоос өмнө 4000-2000 оны үеийн зураг бололтой. Энэ хадны зураг бол Монголчуудын дээдэс эртний үед 12 амьтнаар эш эрхтнийг төлөөлж жил, сар, өдөр, цагийг тэмдэглэж... байсныг мөн Монголын нутагт хадгалж байгаа зурхайн мэдлэгийн тухай хадны зураг нь Монгол үндэстний зурхайн ухааны түүхийг урагш түлхсэнээр барахгүй зурхайн ухааныг угаасаа эзэмшиж байсныг бат ноттой гэрчилж чаджээ”50

	Доктор Г. Сүхбаатар гуай “Монголчуудын эртний өвөг” зохиолдоо “Хүннү нар амьтны мөчлөгийн 12 жилийн он тоолол хэрэглэж байсан”51 гээд мөн Сяньби нар энэ талаар зохих мэдлэгтэй байсныг дурдсан байна. 

	Эртний Түрэгийн овог аймгууд 7-р зуунаас эхлэн 12 жил амьтны тоолол мөчлөгийг ашиглаж байсан тухай баримт цөөнгүй бөгөөд түүний нэг нь Монгол нутгаас олдсон Орхоны (692-735 он) булшны бичээс юм. Дорно дахины судлаач Английн эрдэмтэн Ж. Саундерс 6-7-р зууны үед Монгол нутагт ноёрхож байсан “Түрэгийн ноёрхлын үед зөвхөн бичиг үсэг төдийгүй цаг зурхайн тооллын систем Азид өргөнөөр хэрэглэгдэж”52 тархаж байсныг дурдсан байна. 

	Түүхэн баримтаас үзвэл “981-984 онд Тянь-Шаны Уйгурууд Хятадын 7-р зуунд хэвлэгдсэн цаг тооллын бичиг хэрэглэж байсан бөгөөд энэ нь чухам ямар цаг тооллын бичиг болох нь тодорхой бус”53 хэмээн Котвич тэмдэглэн үлдээсэн бол 9-10-р зууны үед Монгол нутагт хүчирхэгжин гарч ирсэн Уйгуруудын Монгол нутаг дэвсгэрт байгаа эртний хөшөөний бичигт 12 жилийг тэмдэглэн тоолж байсан тухай дурсгал болон 12 сар, өдөр өдрөөр хуваасан цаг тооллын бичиг хэрэглэж байснаас үзвэл дээрх цаг тооллын бичиг нь Арван хоёр жил амьтны нэрээр нэрлэсэн сарны тоолол байсан нь зүйн хэрэг юм. 

	Монгол нутагт оршин тогтнож байсан эртний Уйгуруудын гар бичмэлд 12 жилийг дотор нь “Жаргалтай ба аз жаргалгүй жил” гэж хүртэл хувааж байсан байна. Энэ тухай тодорхой бичсэн гар бичмэл нь Төв Азийн музейд хадгалан үлджээ. 14-р зууны үед Хами хотоос Катановид авч ирж хадгалсан уг гар бичмэлд “Үхэр жилд төрсөн хүмүүс залхуу, бар жилд төрсөн хүмүүс аймшиггүй, морь жилтнүүд сайхан сэтгэлтэй ухаантай, бич жилтнүүд авхаалжтай байдаг” талаар өгүүлснээс үзвэл тухайн жилээсээ хамааран хүний ааш зан, хувь заяа тавилан ямар байхыг тодорхойлдог хэмжээнд хүртэл нарийн хөгжүүлж чадсан байна. 

	Уйгур улсыг түрэн гарч ирсэн Хятан буюу Кидан улсад “Линьяа гэх эрдмийн хэрэг эрхэлсэн олон түшмэл байсны зэрэгцээ Кидан ба Хятад судар бичгийн хүрээлэнгээс түүх, цаг тооллын бичиг гаргаж байсан”54 төдийгүй Хятадын “Түн ли хэмээх цаг улирлын нэвтэрхий бичгийг орчуулан ашиглаж”55 байсан түүхэн баримт байна. Мөн энэ хүрээлэнгээс Монголчуудтай угсаа гарвал нэгтэй Зүрчидийн Алтан улсын зурхайч Жу Хи Вайгийн Хүннү улсаас уламжлан ирсэн 12 жил амьтны цаг тоололд тулгуурлан зохиосон “Их гэгээн зурхай”-г орчуулан ашиглаж байсан байна. 

	1201 оноос хойш буюу Монголын нэгдсэн улсын үед хулгана, үхэр, бар, туулай... гахай гэх 12 жилийн дарааллаар он тооллыг тэмдэглэх явдал түгээмэл дэлгэрч төлөвшин тогтов. “Чингис хаан Их Монгол улсыг байгуулсны дараа 12 жилээр он болгон нэгдэлтэй хэрэгжүүлсэн юм. 1220 оноос эхлэн хөх хөхөгчин, улаан улаагчин, шар шарагчин, цагаан цагаагчин, хар харагчин гэх арван өнгийг 12 жилтэй хамтруулан он жилийг тэмдэглэх болжээ. Кидан үндэстний эш эрхтнээр он жилийг тэмдэглэх аргаар Монголчууд 12 жилийн он тооллоо улам төгөлдөржүүлэн”56 хэрэглэснээр ирснийг Монгол нутгаар аялан жуулчилж явсан Сүн улсын элчин Жу Хүн Монголчуудын улс төр, зан үйлийг нүдээр үзэж, сонссоноо бичиж үлдээсэн “Монгол Татарын тухай тэмдэглэл” номдоо “Тэд оны нэрийтгэлийг туулай, луу гэж дурдаж ноднин жилд хүрч ирээд сая цагаан луу гэж өөрчилж мөн оныг цагаагчин могой гэв”57 гэж тодорхой бичсэн бол мөн 13-р зууны үед Их Монгол улсад ирж байсан Пэн Да Яа өөрийнхөө дуртгалд “Тэд жил оныг тоолохдоо угаасаа 12 эрхтний дүрийг хэрэглэнэ. Үүнийг бүр Кидан, Зүрчид хүмүүсээс зааж өгсөн юм”58 гэж тэмдэглэсэн байна. 

	12-13-р зууны үеийн дурсгал бичгүүдэд 12 жил амьтны мөчлөг тооллын тухай мэдээ мэдээлэл маш элбэг байна. 13-р зууны үеийн байлдан дагууллын үед 12 жил амьтны мөчлөг тооллыг олон улс оронд маш ихээр хэрэглэх болов. Зарим нэг ард түмний бичгийн дурсгалд 12 жил амьтны тооллыг Монголын байлдан дагуулалтай холбон үзсэн нь нэлээд ажээ. Тухайлбал: “13-14-р зууны үеийн Тажик, Персэд хэрэглэж байсан тухай тэдний аман зохиол, уран зохиолд олонтоо дурджээ”59. Түүгээр ч үл барам “13-14-р зууны үед Дорнод Туркестаны хууль цаазын баримт бичигт 12 жилийн мөчлөгийг тэмдэглэсэн байдаг”60. 

	Б. Ван-дер-Вардены сонгодог судалгааны гайхамшигтай болоод гол гавьяаны нэг нь бол Грек, Ромын одон орон судлалын амжилт нь Вавилон болон Төв Азиас улбаалан зээлж авсан болохыг тогтоосон явдал юм. “Грек, Европт 12 оддын ордыг Сүмэр соёлоос авсан харин 12 ба жарны тоолол нэн эртнийх хийгээд Төв Азийнх нь болох нь Монгол Майяагийн харьцуулалтаас харагдаж”61 байгааг Өрнө дахины судлаачид нэгэнтээ тогтоожээ. 

	Энэхүү 12 жил амьтны тооллын дэлгэрэлтэд Ази Европыг холбож байсан “Торгоны зам” болон тухайн үедээ өндөр хөгжилтийг олж байсан Хүннүгийн гадаад харилцаа болоод хожимдоо Чингисийн их байлдан дагуулалтай холбоотой юм.

	Хамгийн анх Хүннү улстай хөрш зэргэлдээ оршдог Хятадын Хан үндэстэн баруун Хан улсын үед Хүннүгээс авч хэрэглээд тэндээсээ Япон, Вьетнам, Солонгос зэрэг улсад түгэн дэлгэрсэн бололтой. Арван хоёр жил амьтны тоолол нь маш өргөн дэлгэрсэн бөгөөд түүнийг Кавказаас Хятад, Японоос Ижил мөрний хавь хүртэл маш олон ард түмэн их сайн мэддэг байна. 8-14-р зууны үед олон ард түмэн бичиг үсэгтэй болж мөн энэхүү тооллын систем нь өргөн дэлгэр тархахад тэр үеийн Ази Европын худалдаа, соёлын гол шугам болж байсан “Торгоны зам” нөлөөлсөн болохоор маш эртнээс олон ард түмэнд дэлгэрчээ. 

	С. И. Руденко тэр үеийн худалдааны замын тухай “Хятадаа өрнө зүг явах Торгоны зам МЭӨ 1-р зуунаас МЭ-ий 2-р зууны үед хойд талаар Хами Турфан Үрэмчийг дайрч Төмөрт нуур Фергана, Согд нутаг Бактри руу чингээд өрнө зүг явдаг байсныг бид мэднэ. Мөн л энэ замаар хойд Хятад Хүннү нарт бага Азийн ба эртний Грек, Ромын бөс бараа нэвтэрч байсан”62 хэмээн бичжээ. 

	“Эл зам МЭӨ 1-р зуун хүртэл зөвхөн Хүннү улсын мэдэлд байхдаа”63 гадаад худалдаа, соёлын харилцааг өргөжүүлээд зогсоогүй 12 жилийн тоолол нь “Торгоны зам”-аар дамжин бусад улс түмэнд түгэн дэлгэрч эхэлжээ. Тиймээс зарим эрдэмтэд “Тэдний ноёрхлын үед зөвхөн бичиг үсэг төдийгүй цаг зурхайн тооллын систем Азид өргөнөөр хэрэглэгдэж байв. Үүнийг хэрэглэж байсан нь Орхоны бичгээс тодорхой харагдаж байгаа бөгөөд тэд өрнө зүгт ноёрхлоо тэлж өргөтгөсний хэрээр цаг тоолол Алтайгаас Урал хүртэл тархан дэлгэрснийг”64 өгүүлжээ. 

	Хүннүчүүд нь “Торгоны зам”-аар дамжуулан өөрсдийнхөө соёлыг түгээж мөн бусдаас шинжлэх ухааны ололтыг хүртэж байсны зэрэгцээ тухайн үед өөрсөдтэй нь зэрэгцэн хүчирхэгжин гарч ирсэн Энэтхэг, Хятадын Хан улстай өргөн харилцаатай байж харилцан бие биеэсээ суралцан хөгжүүлж байсантай холбоотой юм. Хүннүчүүд Энэтхэг, Хятад зэрэг улстай ямар харилцаатай болон анх хэдий үеэс харилцаж байсан тухай баримтыг сөхөн үзвэл сонирхолтой юм. Монголчуудын өвөг дээдэс болох Хүннү нарын нэр эртний Хятадын “Түүхийн тэмдэглэл” гэдэг ХТӨ 145 оны үед бичигдсэн зохиолд “Хуан Ди умар зүг Хүннүг мөрдөн хөөв" гэсэн мэдээ байдаг байна. Хуан Ди бол Хятадын түүхэнд нэр гарч тэмдэглэгдсэн хамгийн анхны овгийн ахлагч хүн бөгөөд ХТӨ 2550-аад жилийн өмнө байсан гэдэг домог бий ажээ. 

	Харин Монгол, Энэтхэг хоёр ХТӨ 4-5 мянган жилийн өмнө холбоотой байжээ. Энэтхэгийн Дибругархийн Их сургуулийн профессор П. Ч. Чоудхур Монгол Энэтхэгчүүд ХТӨ 5-р зуунд юм уу түүнээс өмнө нүүр учирч байсан байх гэж тэмдэглэжээ. Мөн “Бурхны Арван хоёр зохионгуй” гэдэг 64 бичиг үсэгт сударт Хүннү нарын бичгийг оруулсан байна. Эндээс үзвэл Энэтхэгчүүд Монголын өвөг дээдэс тэдний бичиг соёлыг аль эртнээс сайн мэддэг байсныг харуулах баримт юм. Тиймээс тухайн үеийн Ази Европын өндөр хөгжилтэй оронтой Хүннүчүүд нь улс төр, соёлын талаар гүнзгий харьцаатай байсан болохоор Хүннүчүүд ч өөрсдөө өндөр хөгжилтэй байсны баримт юм. 

3. ШАР ЗУРХАЙН ТООЛОЛ

	Өнөөдөр дэлхий дээр нарны хөдөлгөөнд тулгуурласан аргын тоолол, сарны хөдөлгөөнд түшиглэсэн билгийн тооллын зэрэгцээ арга билиг хосолсон “Шар зурхайн тоолол”-ын системийг Дорно дахины ард түмнүүд өнө эртнээс даган мөрдсөөр иржээ. 

	Шар зурхайн анхны тооцоолол хэмээн үзэж болох зурхайн аргачлалыг Зүрчидийн Алтан улсын зурхайч Жу Хи Вай Хүннү улсаас улбаалсан сарны тоололд үндэслэн зохиосон “Их гэгээн зурхай" хэмээх нэртэй зурхай юм. Нар сарны эргэлтийн мөчлөгт үндэслэн Жу Хи Вайгийн 1181 онд тооцон гаргаж Алтан улсад 1182-1234 он хүртэл, Монголын нэгдсэн улсад 1206-1220 он хүртэл хэрэглэж байсан “Их гэгээн зурхай”-д нэгэн жил нь 365. 2436 өдөр, сар нь 29. 53059 өдрөөр тооцон үздэг байна. 

	Монголын эзэнт гүрний хааны зөвлөх Елюй Цуцай нь Кидан угсааны эрдэмтэн юм. Елюй Цуцайн эцэг нь Алтан улсын “Бичгийн явдлын яам”-ны баруун гарын түшмэл байжээ. Чингис хаан Алтан улсыг эзлээд Еlюй Цуцайг дуудан авч ирээд “Кидан, Алтан улс хоёр эртнээс өшөөтөн бөлгөө. Эдүгээ хаан би таны хилсийг цагаатгав гэж хэлсэнд Түшмэлийн өвөг эцэг дээдэс цөм Алтан улсын төрд үйлчилж байв. Нэгэн түшмэл бологсод хэрхэн аймшиггүй хаан эзнээ хорсох буй гэж хариулсанд Чингис хаан түүний үгийг эрхэмлэн сайшааж... төлгө зурхайд нэвтэрхий гэдгийг нь мэдэн дэргэдээ үлдээж ямар нэгэн байлдааны хэрэг тохиолдвол цөм түүгээр төлгө бариулдаг”65 байжээ. 

	Ийнхүү Киданы мэдлэг ухаанаар хүмүүжиж Алтан улсын мэдлэг боловсролыг эзэмшсэн Елюй Цуцай “Сартуулын одон орон судлалын бичгийг сурч судалснаар (тэдний) таван гарагийн сургаал нь Киданы одон зурхайгаас хол илүү гүн байхыг ойлгож..."66 түүнийг мэдэнгүүтээ Монголын нэгдсэн улс байгуулагдсаны дараахан эзэн Чингис хааны зарлигаар Жу Хи Вайгийн зохиосон Монголын хаант улсын анхны албан ёсны цаг тоолол болох “Их гэгээн зурхай”-н алдаа мадгийг засан сайжруулсан “Баруунш дайлсан цагаан морин жилийн зурхайн язгуур" (1220 он) хэмээх цаг тооллын зурхайг найруулан эзэн хаан Чингист өргөн барьжээ”67

	“Чингис хааны 15-р (1220 он) онд баруунш дайлах үед Чингис хааны зарлигаар Елюй Цуцай “Баруунш дайлсан цагаан морин жилийн цаг тооллын бичгийг зохиосон боловч төдий л их хэрэглэж чадсангүй. Харин Өгэдэй хааны 7-р (1235 он) онд Даймин ли гэх цаг тооллын бичгийг дахин шүүгээд Елюй Цуцай өөрийн биеэрээ тоолон бодож дэвтэр болгон тараасан”68 байна. 

	Энэ тухай Монгол улсад өмнөд Сүн улсаас элчнээр ирж байсан Сюй Тин тэмдэглэлдээ: “Даймин ли цаг улирлын бичиг дармаллахыг гуйсанд зөвшөөрөв... Түүний олж үзсэн цаг улирлын бичиг бол лав Жүн Шу Шуан тараасан”69 юм гээд мөн “Дэвтэрлэж хэвлүүлсэн Монгол цаг тооллын бичгийг Бээжинд би үзэв. Түүнийг Елюй Цуцай өөрийн биеэрээ бодож тооцоолон зохион хэвлүүлж нийтийн хүртээл болгожээ”70 гэж бичсэн байна. Эдгээрээс үзвэл Монголын нэгдсэн улсын үед Алтан улсын хэрэглэж байсан Даймин ли гэдэг цаг тооллыг хэрэглэжээ. 

	Юань улс байгуулагдсаны дараа одон орон судлалын хөгжилтийг дагалдан он тоолол цаг улирлын хувиралтыг тооцох тооцоо улам нарийсаж нүүдэл суудал, цэрэг дайны үйл ажиллагаанд ашиглах боломж нь улам дээшилсээр иржээ. Тухайн үед “Одон орон судлал, зурхайн бичиг, түүх шастирт нэвтэрсэн их эрдэмтэн Түмэнч, Ихсүн, Ли Да Уй зэрэг алдар цуу нь мандсан”71 Монгол, Хятад хүмүүс олон байв. 

	Хувилай цэцэн хаан бол өөрөө одон орны шинжлэл, цаг улирал, зурхайн бодлогын ажлыг онцлон анхаарч шууд өөрөө жолоодон удирддаг хаан байв. Тэр зарлиг буулган одон орны эрдэмтэн нарыг дээд нийслэл Шандуд цуглуулан зохион байгуулж урьдах улс гүрний эрдэмтэн мэргэдийн судлал шинжлэлийн тэргүүний мэдлэгийг шингээн идээшлүүлсэн Юань улсын одон орон судлал нь тухайн үедээ дэлхийн оргилд хүрсэн шинжлэх ухаан болж чадсан байна. 

	Ер нь Юань гүрний үед цаг тооллын бичгийг улам боловсронгуй болгохыг зорьж байсан тул Католик шашны лам нар ирж Хувилай хааны зарлигаар Лал мөргөлтөн орнуудын тэнгэрийн зурхайч нартай хамтран цаг улирлын тооллын бичгийг зохиолцож байв. Тэдгээрийн нэг нь Персийн алдарт зурхайч Жамал-ад-Дин болно. Тэдгээр эрдэмтэн мэргэд зурхайчдын хийх “Ажил нь одон орон судлалын хүрээлэн байгуулах одон орныг хайн шинжих цаг улирлын зурхай ба зурхайн бодлогын бичиг найруулан гаргах дөрвөн хэсгээр явагдсан байна. Хувилай хааны зарлигаар Хи Юаны 8-р (1271) онд дээд нийслэл Шандуд одон орны шинжилгээний газрыг эхлэн байгуулсан бөгөөд Жамал-ад-Диныг дарга түшмэлээр томилсон юм”72 Жамал-ад-Дин “Хи Юаны 4-р (1276) онд өөрийн туурвиж бичсэн цаг улирлын бичгээ Хувилай хаанд өргөн барьсан”73 байна. Жамал-ад-Дины 1275 онд Хувилай хаанд өргөн барьсан “Түмэн оны цаг тооллын бичгийг нэгэн үе хэрэглэх”74 болжээ. Энэ мэтчилэн Өгэдэй хааны үеэс аваад Юань улсын эхэн үе хүртэл Хүннү, Кидан, Монгол, Алтан улс, Хятад, Араб зэрэг орны маш олон цаг тооллын бичгийг туршин хэрэглэж байв. Энэ нь ч тодорхой учир шалтгаантай юм. 

	“Мөнх хаан дэргэдээ эрдэмтэн мэргэд цуглуулж Хар Хориндоо нутаг орны шинжлэлийн газар байгуулахаар зорьж байсан”75 төдийгүй Монголын хаад “Монголын сэргэн мандалтын үед Энэтхэгийн санваартан, Албани, Итали, Хятад зэрэг улсын урлахуйн ухаантан нар, Арабын занги, Перс, Энэтхэгийн тэнгэрийн зурхай тооны ухаантан нарыг тэр үеийн зурхайн тооны асуудлыг авч хэлэлцүүлэхээр хааны ордондоо үе үе хуран чуулуулж”76 орд өргөөгөө олон орны эрдэмтэн мэргэдээр чимдэг байсан мөн Юань улсын “Төрд Хятад, Энэтхэг, Кашмир, Уйгур, Араб, Франц зэрэг орны эрдэмтэн одон орны судалгаатан, түүхч нар маш олон төвлөрч байсан”77 тул олон орны зурхай цаг тооллыг хэрэглэж байсан ажээ. 

	Тухайлбал энэ үед Елюй Цуцайн зохиосон “Баруунш дайлсан цагаан морин жилийн зурхайн язгуур”, “Даймин ли улирал”, Жамал-ад-Дины зохиосон "Түмэн оны цаг тооллын бичиг”, “Түн ли хэмээх цаг улирал”, “Даян ли хэмээх цаг улирал”, “Жи Юань ли хэмээх цаг улирал”, “Түн Дияан ли хэмээх цаг улирал" зэрэг олон тооны цаг тоолол зурхайг туршин хэрэглэсээр иржээ. 

	Тухайн үед “Даймин ли улирлын бичиг”-ийг хэрэглэж зөрөө гарснаас Хувилай улирлын бичгийг өөрчлөхөөр тогтов. Хи Юаны 13-р онд цаг улирлын захиргааг байгуулж Ван Сиюүн, Шан-Эй-ээр захируулж бас Гөү Шү Жинг шилжүүлж зурхайн судалгааны ажил хийлгэжээ. Ингээд Хи Юаны 15-р (1278) оны 2-р сард Хувилай цаг улирлын захиргааг өргөтгөн төгөлдөржүүлж цаг улирлын хүрээлэн болгож байгууламжийг тохируулж судлаачийг олшруулан дараа жилд нь Бээжинд тухайн үеийн дэлхийн нэгдүгээр дэсийн хэр хэмжээтэй одон гарагийг шинжих томоохон байгууламжийг байгуулав”78

	Энэ бүгдээс үндэслэн “Хувилай цэцэн хаан зурхайг засах тухай Лиу Пин Жүнгийн сануулгыг авч Хи Юаны 13-р (1276) онд Тай Ши хүрээлэнг байгуулж Гөү Шү Жин, Шиуй Хуван, Ван Сиюүн, Ян Хүн Иуй нараар шинэ зурхайг засаж найруулах ажлыг эрхлүүлжээ"79 Тэдгээр эрдэмтэн зурхайчид “Урьдын олон үеийн цаг тооллыг улам нэг алхам нягтлан лавлаж шинэ цаг тооллын бичгийг найруулж эхлэв”80

	Тэгээд Хи Юаны 12-р (1275) онд Хувилай онцгойлон хүн зарж Жияанд очуулан Монголын алдарт зурхайч “Бичигтэн, эмч Хуушаан, Буваа зурхайч нарыг ирж сураглуулж”81 авч ирсний зэрэгцээ Хи Юаны 16-р (1279) оны хавар Гөү Шү Жинг гадагш томилж “Одон гарагийн зүй, улирлын ухаанд шалгарсныг эрэн сурвалжлуулж цуглуулжээ”82

	“Юань улсын Хувилай цэцэн хаан түүхийн туршлагыг дүгнэж одон орны эрдэмтэн Гөү Шү Жин тэргүүтэй олон эрдэмтдээр “Цагийн мэдээний зурхай”-н бичиг зохиолгон Хи Юаны 18-р (1280) онд дахин түгээж хэрэглэсэн"83 тухай доор дэлгэрэнгүй өгүүлье. 

	 

	А.”Цагийн мэдээний зурхай" буюу Шар зурхай

	Хувилай хааны зарлигаар “Одон орон цаг тооны ухаанд нэвтэрхий Гөү Шү Жин Хи Юаны 16-р (1279) оны 3-р сарын цагаагчин нохой өдөр од шинжигч 14 түшмэлийг дагуулан Шандугаас мордож дорно зүгт Гууль (Солонгос), өрнө тийш Тэнгэр нуур, өмнө зүгт Жу Яа, хойд зүгт Толь (Байгаль нуур) хүртэл зүүнээс баруун тийш 6000 гаруй газар, өмнөөс хойш 11000 гаруй газрын зайд 27 суурь шинжилгээний өртөө байгуулан өргөн хэмжээний бодит хэмжилт хийж зурхайн бичигт чухал хэрэгцээтэй шинжлэх ухааны тоо баримтыг бүрэн олсон байна. Одон орны эрдэмтдийн шаргуу чармайлт ажиглалт ба судлалтын үрээр Хи Юаны 17-р (1280) оны өвөл шинэ цаг улирлын бичиг мэндлэв. Хувилай хаан энэхүү шинэ цаг улирлын бичгийг “ЦАГИЙГ МЭДЭЭЛЭХ ЗУРХАЙ" хэмээн нэр соёрхож өндрөөр үнэлсэн бөгөөд дараа жилд нь бүх улсын хэмжээнд тараан хэрэгжүүлэв”84

	Өчүүхэн миний бие Өвөр Монголын Багшийн Их Сургуулийн урилгаар 2004 оны 2-р сарын 15-аас 25-ны хооронд ажиллаж байхдаа Монголын шинжлэх ухааны хөгжилт болоод анагаах ухаан, зурхай цаг тооллын талаар олон жил судалгаа хийсэн Хятадын алдарт эрдэмтэн Ли Ди гуайтай уулзан зурхайн тухай хөөрөлдөх завшаан таарсан билээ. Ийнхүү ярилцан суухад нэгэн чухал мэдээг өгүүлсэн юм. Энэ нь “Цагийн мэдээний зурхай”-тай холбоотой тул энд дурдахгүй байхын аргагүй. Тэрээр “Гөү Шү Жины удирдан гарсан 14 эрдэмтэн хоёр хоёроороо бүлэг болон салан явж Юань гүрний өргөн уудам газар нутгийн долоон өндөрлөг газарт зуны туйл өдөр (энэ нь 1280 оны 6-р сарын 22-ны өдөр бололтой) нэгэн зэрэг таван метр мод босгон сүүдрээр нь нарны гэрлийг хэмжиж цаг хугацааг тогтоож цагийн зөрөөг хүртэл тооцон гаргасан" тухай ярьж билээ. 

	Энэхүү долоон газрын нэгэнд нь Монголын нэгдсэн улсын нийслэл байсан Хар Хорум хот буюу одоогийн Өвөрхангай аймгийн Хар Хорин сумын нутаг байсан биз ээ. Учир юу хэмээвэл Төв Азийн газар нутгийн хэмжээгээр авч үзвэл төв цэг нь болохын зэрэгцээ Хар Хорин сумын төвийн өмнөхөн байрлаж буй уулын нэрийг “Цагт уул" хэмээн нэрлэсэн нь үүнтэй ч холбоотой байж болох юм. 

	Түүнээс бүр эрт “Мөнх хаан дэргэдээ эрдэмтэн цуглуулж Хар Хориндоо нутаг орны одон орны шинжилгээний газар байгуулах санаатай байсан”85 тул өөрийн дүү Хүлэгүг Дундад Азийг дайлуулахаар явахдаа “... Буруу номтны бэхлэлтийг (Багдад Д. М.) байлдан эзлээд тэнд байгаа Лалын шашинт улс түмний нэрд гарсан тэнгэрийн зурхайч Насирад-дин-Тусийг (1201-1274) түүний хамт ажиллаж буй дөрвөн эрдэмтний хамт яаралтай нааш хүргүүлж ирүүл. Монголд Хар Хорины орчим одон орны оргил байгуулна"86 хэмээн дахин давтан захиж байснаас үзэхэд энэхүү уулаар төв болгон Монголын нэгдсэн улсын үеийн цаг тооллыг гаргаж байсан ч болох юм. Тиймээс цаг хугацааг тооцоолох төв болгон авсан уулаа “Цагт уул" хэмээн нэрлэсэн биз ээ. 

	Өнөөдөр дэлхийн өндөр хөгжилтэй Япон, Солонгос, Тайван, Сингапур, Хятад зэрэг Ази дорно дахины олон улс түмний (Монгол, Төвөдөөс бусад) хэрэглэж байгаа “Шар зурхай" буюу “Цагийн мэдээний зурхай"-н цаг тооллыг анх удаа “Юань улсын Хи Юаны 17-р (1280) оны 12-р сарын 19-ний өдөр Юань улсын Шицу Хувилай цэцэн хаан зарлиг буулгаж дараа жилээс нь эхлэн бүх улсад шинэ тооллын аргын цаг улирлын бичгийг хэрэгжүүлэхээр зарласан”87 байна. 

	Энэхүү “Цагийн мэдээний зурхай" хэмээх цаг улирлын бичиг нь тийм ч амархан зохиогдсон биш бололтой. Түүнийг одон орон шинжлэлийн олон удаагийн шинжлэх ухаанч туршилтаар олсон зурхайн зөв оновчтой тоо баримтыг үндэслэн байж зохиосон байна. Кидан угсааны алдарт эрдэмтэн зурхайч Дияан Жиувай “Бидний Шицу (Хувилай) хаан Дундад улсыг нэгтгэсэн хойно анх удаа нэр цуут бичгийн эрдэмтдийг элсүүлэн цуглуулж цаг улирлын бичгийг зохиолгож “Үлгэр дүрэмт сав”, “Дөхөмхөн дүрэмт сав" зэрэг элдэв сав хэмнүүрийг үйлдүүлэв. Зүйл бүтээгч сэцэд мэргэдээр урьдын хүний бүтээж чадаагүй зүйлийг бүтээв... Хийх аргын талаар голдуу Тан улсын тойн Эй Ши-гийн хэлсэн зүйлийг баримтлаад цаг тухайд нь нягтлан туршиж тэнгэрийн байдалд нийлүүлэхийг үндэс болгов. Тийм болохул урьдын хүний зуршлыг дагаж эвлүүлэх гэмээс зайлсхийх болно. Энэ нь ч урьдын хүний хэрэглэж чадаагүй арга мөн. Иймээс энэ цаг тоолол нь өнгөрсний хэрэглэж байсан “Да Ян ли улирал”, “Жи Юань ли улирал”, “Түн Дияан улирал" зэрэг цаг улирлын бичиг зурхайгаас хол илүү оновчтой байдаг. Энэ нь урьдын олон цаг тооллын гэмийг залруулсан тул “Цагийн мэдээний зурхай" нь өдрийг шалган сарыг хэмнэхэд хэзээд ташаарахгүй болой”88 гэж уг цаг тооллын тухай “Монгол үндэстний нэвтэрхий түүх" номд одон орон зурхай судлаачдын дүгнэлтийг нэгтгэн бичжээ. 

	Мөн энэ тухай судар бичигт хураангуйлан тэмдэглэснээс үзвэл “Хувилай хааны үед нэг хэсэг бүлэг үндэстний (олон үндэстэн) эрдэмтдийг өргөн хэрэглэж тусгайлан одон орны судлалыг эрчимтэй сайн явуулж байсан ба Гөү Шү Жин, Ван Сиюүн мэтийн одон орон судлагчдын шаргуу хатуужилтай хөдөлмөрөөр дамжиж 20 гаруй зүйлийн одон орныг шинжин хэмжих ажил хийж эцэстээ алдартай “Цагийн мэдээний зурхай”-гаа зохиосон"89 байна гэж уг тооллыг зохиоход голлон удирдаж байсан зурхайчдыг нэрлэн дурджээ. Мөн энэхүү агуу бөгөөд шинэлэг бүтээлийг тооцон гаргахад Азийн алдарт зурхайч Жамал-ад-Дин, Монголын алдарт зурхайч Ихсүн нар хамтран гаргасан байна. 

	Дээрх эрдэмтдийн зэрэгцээ “Цагийн мэдээний зурхай" нь урьд өмнийн зурхайн цаг улирлын бичгийн уламжлал болоод олон мянган жилийн ажиглалт туршлага, тухайн үеийн өндөр хэмжээний багаж хэрэгслийг ашиглан өргөн уудам газар нутагт нар, сар, од, өдөр шөнийн уртыг хэмжих 27 салбар нэгжийг байгуулан ажиллахдаа тэр үедээ алдар цуу нь мандсан Кидан, Монгол, Хятад, Араб, Сири, Энэтхэг, Төвөд зэрэг 14 эрдэмтний хүч хөдөлмөр орсон бүтээл болсон тул “Энэ нь урьдын цагт байгаагүй хэрэг”90 төдийгүй “Цаг улирлын түүхэн дээрх нэгэн удаагийн лут их шинэчлэлт болсон”91 гайхамшигтай цаг тоолол болж чадсан байна. 

	Ер нь Юань гүрний үеийн одон орон зурхайч мэргэдийн бүтээсэн гараг, одны ажиглалтын тухай тэмдэглэлийн дотор “Шинээр хэмжсэн 28 одны байрандаа эргэх зай”, “Шинээр хэмжсэн нэргүй однууд" зэрэг ном нь Монголын нэгдсэн улс болон Сүн улсын үеийнхээс нэг дахин орчим дээшлүүлснээр барахгүй бас урьдын хүмүүсийн нэрлэж чадаагүй мянга гаруй одыг шинээр хэмжиж мэдээд хуучин тэмдэглэл дахь одны тоо 1464 байсныг 2500 болгосон”92 байна. Гэтэл одон орон, шинжлэх ухаан өндөр хөгжиж байсан 14-р зууны дахин сэргэлтийн энэ үед Өрнө дахиныхан дөнгөж 1022-хон одыг хэмжиж олсон үе байв. Юань гүрний одон орны хүрээлэнд ажиллаж байсан “Төвөдийн Бүтүнринчинжав гэгч эрдэмтний зохиосон “Мэргэдийн баяр хурим" гэх бичиг ч одон орны цаг тооллыг тооцон бодсон зохиол”93 нь шар зурхайн томоохон бүтээлийн нэг болсон байна. 

	Чулуун зэвсгийн үед сарны бүхэл нэгэн үечлэлээр тоолон тооцож суурь үндсээ анхлан тавьж байсан Шар зурхай нь Хүннү, Кидан, Монгол гүрний үед улам боловсронгуй болж сарны дэлхийг тойрох хугацаа болоод манай дэлхий нарыг тойрон эргэх хугацааг нарийвчлан гаргаж байсан ч тодорхой хэдэн жилд зөрөө гардаг байсныг арилгаж чадсанаараа энэхүү Хувилай хааны зарлиг заавар дор бүтэж Хувилай хааны хуульчлан баталсан “Цагийн мэдээний зурхай" нь өнөөг хүртэл Ази дорно дахины улс түмэнд хэрэглэгдсээр байна. 

	Сарны тоололд үндэслэн Алтан улсын зурхайч Жу Хи Вайгийн 1181 од зохиосон “Их гэгээн зурхай" болон түүнийг Чингис хааны заавраар Елюй Цуцайн магадлан сайжруулсан “Баруунш дайлсан цагаан морин жилийн зурхай язгуур" мөн Өгэдэй хааны зарлигаар Елюй Цуцайн шинэчилсэн “Даймин ли" гэх зэрэг цаг тоолол зурхайд манай дэлхий нарыг тойрон эргэх хугацааг 365.2436 өдөр гэж тооцон цаг цаглавраа хийж байсан бол Хувилай хааны зарлигаар хийсэн “Цагийн мэдээний зурхай”-д дэлхийн бөмбөрцөг нарыг бүтэн нэг тойролт хийх бодит цаг хугацааг 365.2425 өдөр хүртэл нарийвчлан гаргажээ. 

	Энэхүү үр дүн нь өнөөгийн дэлхий нийтээрээ хэрэглэж байгаа аргын буюу Григорын тооллын нэг жилийн эргэлтийн хугацаатай үндсэндээ адилаар барахгүй орчин үеийн маш нарийн хэмжилтээр тооцон гаргасан дэлхий бөмбөрцгийн нарыг нэг удаа тойрон эргэх бодит цагаас зөвхөн 12 секунд л зөрсөн байна. 

	“Цагийн мэдээний зурхай”-н эргэлтийн оны хугацааг 365. 2425 өдрөөр тогтоосон нь өнөөдөр дэлхий нийтээрээ даган мөрдөж байгаа Григорийн тооллоос 300 жилийн өмнө бодож гаргасан энэхүү гарамгай бүтээлээс харахад Монголчуудын тухайн үеийн од зүй зурхайн мэдлэг ухаан болоод цаг улирлын хэмжилт нь дэлхийн тэргүүнд байсны зэрэгцээ Григорийн тооллын хэмжигдэхүүнтэй адилаар дэлхий дээрх хамгийн нарийн цаг улирал болж чаджээ. 

	Энэ мэтчилэн “Цаг тооллын талаар Юань улс өдий төдий (гайхамшигтай сайхан амжилттай Д. М.) өөрчлөлт хийж байсан ч аль эрт Монголын олон аймгуудыг нэгтгэхээс өмнө 12 жилээр оныг тэмдэглэх болоод хулгана, үхэр, бар... гахай жил гэх мэтээр нэрлэж байсан”94 Арван хоёр жил амьтны тооллыг Шар зурхайн тоололдоо хэрэглэсээр иржээ. 

	Их Юань улсын сүүлчийн хаан Тогоонтөмөр Бээжингээс хөөгдөж Монголчууд уугуул нутаг руугаа буцан түүхэнд нэг хэсэг “Умард Юань улс" хэмээн тэмдэглэгдэх болов. Их Юань улс задарч феодалын бутрал болсон үед зурхай, цаг тооллын янз бүрийн арга дэлгэрсэн төдийгүй зарим нэг нь ганц хоёрхон жил ч хэрэглэгдсэн байна. 

	"Умард Юань улсын сүм хийдийн сургуульд цагийн хүрдний сургаалын хэлтэс" гэж байгуулан Төвөд үндэстний одон орон цаг улирлын мэдлэгийг сургаж байв. Мингийн төрөөс бас Монголд “Да Түнгийн улирал”-ыг авч ирж Монгол үндэстний уулын байсан одон орон цаг улирлыг бодох мэдлэгийг баяжуулсан”95 гэж “Умард Юаны түүх" номд өгүүлжээ. Гэтэл үнэн хэрэгтээ шинээр оршин тогтносон Хятадын Мин улсын засаг төрөөс өөрсдийг нь удирдан захирч байсан Их Юань улсын анхны хаан Хувилайн зарлигаар хэрэглэх болсон “Цагийн мэдээний зурхай”-г халж Юань улсаас өмнө Хятадад төр улсаа байгуулж байсан Сүн улсын “Да Түнгийн улирал”-ыг авч хэрэглэв. 

	Энэхүү цаг тоолол нь дэлхийн хөдөлгөөн болоод амьдрал ахуйтай төдийлөн тохирохгүй хоцрогдсон нь нэгэнт тодорхой болсон тул Юань гүрний үед Дорно дахины нийт ард түмний хэрэглэж байсан “Цагийн мэдээний зурхай”-н нэрийг нь “Хотол их зурхай" хэмээн өөрчлөн хэрэглэх болов. 

	Тиймээс Сүн улс болон Мин улсын эхний жилүүдэд хэрэглэж байсан “Дан Түнгийн улирал" болон бусад тооллоос Хувилай хааны зарлигаар зохиогдсон “Цагийн мэдээ-ний зурхай" буюу Мин улсын үед нэр өөрчлөгдсөн “Хотол их зурхай бол өнгөрсөн зурхайгаасаа цөм оновчтой бөгөөд хэрэглэсэн тоо баримт нь ч тэр үедээ дэлхий дээрх хамгийн давшингуй зурхай”96 байсаар ирсэн тул нэр нь өөрчлөгдсөн өнөөг хүртэл олон зуун жил хэрэглэгдсээр ирлээ. 

	Ер нь Хувилай хааны зарлигаар үүдэн бий болсон “Цагийн мэдээний зурхай" буюу Шар зурхай нь дэлхий дээрх хамгийн нарийн зөв цаглаврын нэг гэж одон орон судлаач, зурхайчид хүлээн зөвшөөрч одон орны түүхэнд нэгэнт батлагдсан тул түүнээс хойш дээрх зурхайг үндэслэн олон орон цаг тоолол, цаглавраа хийсээр ирэв. 

	Эцсийн дүндээ Юань гүрнээс хойших Хятад дорно дахиныг захирч байсан улс болоод хаад ноёд нь эзлэн түрэмгийлэгч Монголын хаадын бүтээн бий болгосон Шар зурхайн тооллыг авч хэрэглэхийг цаазлан хориглож өөр янз бүрийн зурхайн тоолол хэрэглэдэг боловч тэнгэр дэлхий нар, сарны хөдөлгөөнийг шинжлэх ухааны үндэслэлтэй тооцон гаргасан “Цагийн мэдээний зурхай”-г яалт ч үгүй хэрэглэхэд хүрдэг байна. Ингэх бүрд нэр нь өөрчлөгдөж байсан ч агуулга мөн чанараа хадгалсаар иржээ. Тухайлбал: Мин улсын үед “Хотол их зурхай”, Манж Чин гүрний үед “Цагийн дүрмийн зурхай" гээд одоо нийт Дорно дахинд “Шар зурхай" хэмээн нэрлэгдэх болов. 

	Энэ тухай “Тэнгэрийн утга" номын оршилд: “Цагийн мэдээний зурхай" болон Мин улсын үед нэрийг нь солиод “Хотол их зурхай" гэж өөрчилжээ. Гэсэн ч тэр хоёрын агуулга нь нэг л адил юм. Энэхүү зурхайг урьд хожид 360 гаруй жил хэрэглэжээ. "Цагийн дүрмийн зурхай" бол өнгөрсөн зурхайгаасаа цөм оновчтой... боловч бас ялимгүй бага алдаа зөрөөтэй байжээ. 360 жил өнгөрөхөд (нэг жилд 12 секундийн зөрөө) эдгээр зөрөө нь хуримтлагдсаар их тооны зөрөө болж нар сарны хиртэхийг хөөн бодоход нөлөөлж”97 байсан тул “Цагийн мэдээний зурхай" буюу Шар зурхайг дахин засаж сайжруулах хэрэгтэй болсон нь ил тод байв. Энэхүү олон жилийн явцад үүсэн бий болсон бага сага зөрөөг Манж Чин улсын үеийн Монгол эрдэмтэн Мянгат засан сайжруулсан байна. 

	Хятадыг 270 гаруй жил захиран жолоодож байсан Манж Чин улсын үед ч дээрх байдал давтагдаж цаг тоолол зурхайн тооцооллын алдаанд орж байсныг Манжийн Энх-Амгалан хаан тоо одон зурхайд эртний их уламжлалтай Монгол үндэстний гарамгай зурхайчдаар залруулж байв. Учир юу хэмээвэл Англи хэлээр хэвлэгдэн гардаг Японы Киотогийн Их Сургуулийн “Түүхийн сэтгүүл”-ийн 1969 оны №03-ын 113-р талд буй “Барууны шинжлэх ухаан ба Дорнын оюун санааны хооронд" хэмээх өгүүлэлд “Үнэн зөв зурхайтай болох явдал улс төрийг хямралаас аврах арга зам болох юм гэж үзээд Манж Чин улсын эхэн үед зурхайг сайжруулах тухай уриалга гаргасан удаа ч бий. Хэдийгээр зурхайгаа өөрчиллөө ч гэсэн Манж, Хятадын эрдэмтдийн дотор энэ ажлыг хийж чадах хүн олдохгүй байсан гэдэг нь тэр үеийн бодит үнэн юм" гэж тодорхой бичсэн байна. 

	Энх-Амгалан хаан тухайн үеийн астрономи, одон зурхайн судлалын хэрэгцээг хангахын тулд чадвартныг хүмүүжүүлэх явдлыг хэдийнээс анхаарч байсан тул 1670-оны 9-р сард Ёслолын явдлын яамандаа зарлиг буулгаж “Тэнгэрийн утга маш чухал болой. Чадвартныг шилж тусгайлан суралцуулбал сая нэвтэрхий мэдэж чадна”98 гээд 1670 оноос эхлэн зурхайн маш эртний уламжлалтай “Монгол хүүхдүүдийн дотроос түшмэлийн сургуулийн сурагчдыг тасралтгүй шилэн сонгож авдаг”99 байжээ. 

	Түүгээр ч үл барам Их Юань улсын 3-р хаан Аюурбуянт хаан ширээнд суусан жилийнхээ “11-р сарын хар хулгана өдөр одон орон судлалын оргилыг Тэнгэрийг сүсэглэх яам болгон байгуулж”100 ажил үүргийн хуваарийг нь маш нарийн зохицуулж байсантай адилаар Манжийн Энх-Амгалан хаан уг яамны бүтэц зорилго зарчмын дагуу байгуулсан “Тэнгэрийн сүсэглэх яам" хэмээх зурхайн судлалын төвийг албан ёсоор байгуулжээ. 

	Энэ үеийн буюу “Манж Чин улсын Монгол орны том том сүм хийдэд Дуйнхор дацан байгуулж одон орон зурхай мэтийн дээд зэргийн мэдлэгийг судлан" хойч үедээ заан сургасаар иржээ. Монгол зурхайн мэдлэгээ гүнзгий суралцсан зарим нэг нь харийн хааны албанд өөрийн авьяас чадвар мэдлэгээрээ үнэлэгдэн зурхайн гол үүргийг гүйцэтгэж байв. Түүний нэг нь Манжийн хааны “Тэнгэрийг сүсэглэх яам”-ны цаг тооллын бичгийн таван махбодыг бодогч түшмэлийн үүргийг он удаан жил эрхэлсэн эрдэмтэн тоо зүйч, зурхайч Ш. Мянгат юм. 

	Манжийн төр засгийн голлох яамдын нэг болсон “Тэнгэрийг сүсэглэх яам”-ны “Цаг тооны хагас" хэмээх салбар нь голдуу цаг улирлын бичиг зохиож найруулах үүргийг хариуцан гүйцэтгэдэг бөгөөд жилд нэг удаа цаг улирлын тооллын бичгийг нягтлан гаргаад хааны ордонд өргөн дэвшүүлж зөвшөөрсний дараа хэвлэн нийтэлж бүх улсад тараадаг байна. Тэнгэрийн сүсэглэх яамны эрдэмтэн мэргэдийн Хятадаар бичсэн цаг улирлын тооны бичгийг Монгол, Манж хэлэнд орчуулан Монгол, Манж үндэстний дунд тараан хэрэглэдэг байсан гэнэ. Энэ ажлыг голлон хийж гардан гүйцэтгэдэг хүний нэг нь эрдэмтэн Мянгат байсныг батлах баримт материал түүхэнд багагүй уламжлагдан үлджээ. Тухайлбал: “Дайчин улсын Найралт төвийн анхдугаар (1723) оны цаг улирлын тооны бичиг дээрх тамга дарсан хуудсан дотор Мянгат гарын үсэг зурсан байв"101

	“Найралт төвийн 7-р (1729) оны цаг улирлын тооны бичиг дээр Мянгат гарын үсэг зурахдаа зэрэг тушаалаа “Туслагч түшмэлийн пүнлүү хүртэж бүхий дөрвөн дэс нэмэрлэсэн таван махбодыг бодогч түшмэл”102 гэж тодорхой дурджээ. Үүнээс үзвэл эрдэмтэн Мянгат нь “Цаг улирлын тооны хагаст таван махбодыг бодогч түшмэлийн тушаалыг 50 жил хариуцаж байхдаа цаг улирлын тооны бичгийг Монголчлох ажлыг давхар хариуцан гүйцэтгэж байсан бололтой. 

	Од гарагийн хөдөлгөөн түүний зүй тогтол манай гарагийн нар, сарны тухай олон асуудлыг хөндсөн Мянгатын “Цаг улирлыг шалган бүтээсэн нь" хэмээх гайхалтай “Ном нь дорно, өрнө дахины одон орон зурхайн шинжлэх ухааны бүх ололтыг нэгтгэн хураангуйлсан явдал Манж Чин улсын зурхайн үндэс суурийг тавьсан”103 болохыг тооны ухааны эрдэмтэн Ши Юн баталсан байна. 

	Шар зурхайн буюу “Цагийн мэдээний зурхай”-н бодолтын аргыг тэнгэр эрхсийн хөдөлгөөнтэй тулган тооцон боддог Мянгатын дээр дурдсан бүтээл нь Найралт төвийн 4-р (1726) оноос эхлэн жил бүрийн цаг тооллын бичиг зохион бүтээх үндэс нь болж өгсөн гэж Манж Чин улсын түүхэнд өндрөөр үнэлэгдэн бичигджээ. Тиймээс “Үе дараалсан тушаалын хүснэгт”-ийн 35-р ботид “Цаг улирлын тооны хагасын таван махбодыг бодогч түшмэл Манж хоёр хүн, Монгол хоёр хүн улсын цаг улирлын тооны бичгийг Манж хэлээр зохиодог орчуулгыг нь Манж, Монгол таван махбодыг бодогч түшмэлээс хариуцдаг байсан энэ үе буюу Тэнгэрийн тэтгэгчийн 2-р (1737) онд зарим хүний хаанд дэвшүүлсэн айлтгалд: Энэ хүснэгтийг хэрэглэж чадах нь... туслагч түшмэлийн пүнлүү хүртэж бүхий таван махбодыг бодогч түшмэл Мянгат болно. Энэ хүнийг (тушаалаас) гаргавал ойлгож мэдэгч нь эс олдоно”104 гэж түүний билиг оюуныг хэн хүнгүй магтжээ. Мөн “Хамгийн наад захдаа Тэнгэрийн сүсэглэх яамны дотор түүнтэй тэнцмээр хүн Дундад улсын хүн байсангүй”105 гэж эртний Монголчуудын шинжлэх ухааныг хөгжилтийг олон жил судалсан Хятадын нэрт эрдэмтэн Ли Ди шулуухан тодорхойлжээ. 

	Монголын Их Юань улсын хаан Хувилайн зарлигаар бүтсэн "Цагийн мэдээний зурхай”-г түүхэнд анх удаа Монголын эрдэмтэн Мянгат засамжлан сайжруулсан шинэчлэлт нь Монгол зурхайн хөгжилд томоохон хувь нэмэр болсноор барахгүй “Шар зурхай" буюу “Цагийн мэдээний зурхай”-н тооцооллыг тэнгэр, дэлхий, нар, сар, од гараг, байгаль дэлхийн бодит үзэгдэл хөдөлгөөн зүй тогтолтой шалган тулгасанд оршино. Тиймээс эрдэмтэн Жуань Юань Мянгатын “Шар зурхай”-г магадлан шалгаж тодотгосон Цаг улирлын үзэгдлийг шалган бүтээсэн нь" хэмээх бүтээлийг судлаад “Одон орны үзэгдлийг тооцоолон судалж бодоход хэрэглэгдэх талаараа тэнгэрт очих хялбар арга мөн”106 гэж өндрөөр үнэлсэн үнэлэлт нь “Шар зурхай”-г давхар үнэлсэн гайхамшигтай сайхан дүгнэлт болно. 

	Ер энэ үеийн Монголчуудын болон Монгол зурхайчдын одон зурхайн мэдлэг Дорно дахины бусад улс түмнээс өндөр хэмжээнд хүрч байсныг батлах нэг зүйл бол “Тэнгэрийн одны Монгол зураг" болон “Хөх хотын таван суваргат сүмийн арын хэрмийн чулуун дээр сийлсэн Монгол үсэгт тэнгэрийн одны зураг"107-ийг бүтээсэнд оршино. Үүнд тэнгэрийн хойд хагасын 773 од, өмнөд хагасын 602 од, нийт 1375 одыг 229 одны ордод бүлэглэн хувааж хадан дээр сийлэн оддын нэрийг Монгол үсгээр бичжээ. Нэг чин таван метрийн диаметртэй одон орны зураг дээр “Монголоор 12 орны эш (12 жил махбод), 24 улирал, 360 градусын байр болон 28 одны нэрийг тодорхойлсон байна. Үүнийг Монгол үндэстний одон орон зурхайн эрдэмтэд үүдэн зурснаар барахгүй Энх-Амгалангийн үед “Энх-Амгалан хааны бичсэн “Хятад улирлын бүрэн бичиг”-ийг найруулах ажилд Монгол үндэстний маш олон эрдэмтэн оролцож”108 бүтээснийг Хятадын эрдэмтэн Ли Жин Сүвэй өөрийн судалгаандаа тодорхой өгүүлжээ. 

	Тиймээс Манжийн хаад өөрсдийгөө аугаа их Дайчин гүрнийг байгуулсан тэнгэрийн хөвгүүд хэмээн үзэж бусад ард түмнийг хоцрогдсон буурай улс гэж үздэг байсан ч цаг тооллын хувьд яалт ч үгүй Их Юань улсын байгуулсан Монголын хаадын баримталж байсан “Цагийн мэдээний зурхай”-н нэрийг нь “Цагийн дүрмийн зурхай" хэмээн өөрчлөн ашиглах болов. 

	Ийнхүү Их Юань улсын Хувилай хааны зарлигаар Монгол, Хятад, Араб зурхайчдын эрдэм ухаанаар бүтэж 1280 оноос Хувилай хаан хуульчлан тунхаглаж Монгол эрдэмтэн Мянгат бодолтын аргыг нь хялбар дөхөм болгосон “Цагийн мэдээний зурхай" нь Мин улсын үед “Хотол их зурхай”, Манж Чин гүрний үед “Цагийн дүрмийн зурхай”, одоо нийт Дорно дахинд “Шар зурхай" нэртэй болсон “Энэхүү бичиг нь 1645-1911 оны хооронд тухайлбал Чин улсын сүүлч болтол 260 гаруй жилд түр цагийн бага сага өөрчлөлт гарснаас бус харин бусад зурхайг солин хэрэглэсэнгүй бөгөөд зурхайнхаа нэрийг нь бас сольсонгүй”109 болохыг судлаачид тогтоосон байна. 

	“Дэлхийн одон орны судлалын түүхэнд “Цагийн дүрмийн зурхай" бол Европын 16-р зууны сүүлч үе дэх Тихо Барге (1546-1601)-ийн тооцон гаргасан системд багтана. Тэр нь одоо үеийн одон орны судлалын хүрээ хэмжээнд эхэлж орох нар, сарны хиртэхийг хөөж бодох дүн нь маш оновчтой зөрөө нь хэдхэн хувиа хэтрэхгүй байна" гэж "Цагийн дүрмийн зурхай”-н бодолтын аргыг судалсан орчин үеийн одон орон судлаачид дүгнэсэн байна. 

	Японы эрдэмтэн Шан Дияан Чин “Цаг олсон улирлын бичгийн ухаан" гэдэг зохиолдоо: “13-р зууны сүүлчийн хугацаанд Юань улсын Шицу хаан Хувилайн үед агуу их одон гарагийн судлагч Гөү Шү Жин голлон “Цаг олсон улирлын бичиг”-ийг найруулан зохиох их үйлсийг үйлдэв. Тэр нь Монгол улсын одон гарагийн ухааны хамгийн сүүлчийн бас хамгийн өндөр хэмжээнд хүрсэн үр бүтээл мөн" гэж тэмдэглэжээ. 

	Манжийн үед “Цагийн дүрмийн зурхай" нэртэй болсноос хойш Манжийн харьяанд байсан олон улс болоод Азийн ихэнх улс ялангуяа Хятад, Япон, Солонгос зэрэг гүрнүүд 1726 оноос өнөөг хүртэл тасралтгүй хэрэглэсээр ирсэн байна. 

	Хөх хотын Таван Суваргат сүмийн арын ханан дахь чулуун дээр сийлсэн Монгол үсэгт одны зураг


4. "ТӨГС БУЯНТ ШИНЭ ЗУРХАЙН ЁС”-НЫ ТООЛОЛ

	16-р зууны сүүлээр Монголд шарын шашин хүчтэй дэлгэрэх энэ үест шашнаар дамжин Төвөдийн шашин гүн ухаан, утга зохиол, түүхийн гайхамшигтай мэдлэг ухаан орж ирэхийн зэрэгцээ цаг зурхайн тоолол ч орж ирсэн байна. 

	Богдын хүрээ байгуулагдахад анхны хамба нь болж байсан анхдугаар Богд Занабазарын дэргэдийн их шавь олноо “Ламын гэгээн" хэмээн алдаршсан Лувсанданзанжалцан 18-р жарны Машид гарсан гал туулай жил (1687) “Авч орхихыг тодруулсан гэрэл”, “Бүтээлийн зурхайн гарын авлага" зэрэг ном бичиж Монгол нутагт Төвөд зурхайн мэдлэг ухаан хүчтэй орж ирэх суурь үндсийг тавьжээ. 

	“Гайхам зохируулагч" сүмийн Дүйнхор дацан нь одон орон зурхайг сайн мэддэг чадвартныг цөөн бус хүмүүжүүлэн гаргажээ. Тэдгээрийн нэг нь Хөх нуурын алдарт эрдэмтэн, зурхайч Ишбалжир нь их багш Агваанжамц ламын сурагч болж түүнээс тооны ухаан, төлгө үзэх, зурхайн мэдлэгийг суралцжээ. Тэр бол 16-р жаран жилийн цаг улирлын бичгийг найруулагч мөн. Тэр бас “Хятад зурхайн тойм" (1755) гэх зэрэг цаг улирлын холбоотой ном бичсэн”110 байна. 

	Гэхдээ Энэтхэг, Төвөдийн зурхайн мэдлэг ухаан Монгол зурхайн ухааны ололт амжилтыг улам баяжуулсаар ирсэн билээ. Монголд шашин дэлгэрснээс хойш гүн ухаан, зурхайн өндөр боловсролтой лам нар төрөн гарч Төвөдийн зурхайн мэдлэг ухаан, ном бүтээлийг орчуулан судлахын зэрэгцээ зурхайн судалгаа шинжилгээний томоохон бүтээлийг туурвин гаргасан нь их билээ. Үүний ялдамд Энэтхэг, Төвөдөөс гаралтай цаг тооллыг туршин хэрэглэхийн зэрэгцээ зарим нэг нь Төвөдөд дэлгэрсэн цаг тоололд тулгуурласан цаг тооллыг ч гаргаж байсан ажээ. 

	Тэдгээрийн нэг нь яах аргагүй Төвөдтэй ойролцоо оршин амьдардаг Хөх нуурын алдарт эрдэмтэн гүн ухаантан Сүмбэ хамба Ишбалжир болох юм. Тэрээр долоодугаар жарны шороон тахиа жил буюу аргын тооллын 1429 онд Төвөдийн зурхайч Цүрпүваа Жамьяндондов-Одсэрийн “Тийн арилсан шидийн зурхайн их гол" бүтээлээр суурь тавьсан “Цүрийн ёс" болон наймдугаар жарны гал туулай жил (1447) Да Пүгва Лхүндэвжамцын “Зурхайн гол лянхуан амны иш" номоороо эх суурийг нь тавьсан “Пүгийн ёс" зэргийг баримтлан 13-р жарны гал туулай жил (1747) “Зурхайн гол төгс буянт шинэ зурхайн эх хөвгүүн судар" хэмээх зохиолдоо “Төгс буянт шинэ зурхайн ёс" хэмээх цаг тоолол, цаглавар хийх шинэ ёсыг боловсруулсан бүтээлийг туурвив. 

	Сүмбэ хамбын иш үндэс болгон авсан “Цүр, Пүг”-ийн ёс нь анх эртний Египет болон Вавилонд үүссэн байна. ХТӨ 8-3-р зууны үед Мессопотаар дамжин МЭ-ий эхний зууны үед Грекээр дамжин Энэтхэгт уламжлагдсан тоолол ажээ. Тэгэхдээ зөвхөн Энэтхэгийн хойд хэсгийн жижигхэн овог угсаатны дунд хэрэглэгдэж байгаад тэндээсээ Төвөдөд уламжлагдсан түүхэн замналтай ажээ. 

	Төвөдөд дэлгэрсэн “Цүр, Пүг" ёсонд тулгуурласан “Төгс буянт шинэ зурхайн ёс" нь нийт олон ард түмний дунд төдий л их дэлгэрээгүй боловч энэхүү тооллын ёс нь сүм хийд болон лам нарын дунд тодорхой хэмжээгээр түгэн дэлгэрч байжээ. Сүмбэ хамбын тооцоолон гаргасан Төвөдөөс улбаатай шинэ зурхайн ёс нь тухайн үедээ өргөн дэлгэр тархаагүй боловч шарын шашны нөлөө Монголд хүчтэй байсны үр дүнд зарим нэг сүм хийд түүнийг даган мөрддөг байснаас ор тас мартагдаагүй бололтой. 

	Уг тооллын ёсны өргөн дэлгэр тархаагүй хэд хэдэн гол онцлог нь гэвэл:

	1. Нэгэн жигд хурдтайгаар зогсолтгүйгээр хөдөлдөг сар болоод хэзээ ч тасралтгүй үргэлжилдэг цаг хугацааг тоололдоо тэмдэглэхдээ зарим өдрийг нь тасалж, зарим өдрийг нь давхардуулан тэмдэглэж жил цаг хугацааны уртыг тохируулдаг байсан алдаа нь ердөө “Төгс буянт шинэ зурхайн ёс”-нд жилийг 360 хоногтой гэж авснаас хамаарч аргын тооллын жил хугацаатайгаа тохируулах гэсэн энгийн нэгэн арга болох юм. 

	2. "Төгс буянт шинэ зурхайн ёс”-ны түгэн дэлгэрч хөгжөөгүй нэг гол шалтгаан нь дэлхий ертөнцөө хөдөлгөөнгүй хавтгай зүйл мэтээр үзэж байсан эртний гэнэн домгийн ойлголтод тулгуурласан шашны зарим сэтгэгчдийн тооцон гаргасан тооцоололтой холбоотой юм. Тиймээс академич Ц. Дамдинсүрэн гуай “Шагж гэвш" гэсэн өгүүлэлдээ: “Гандан дээр сууж гэвш болсон хүн... Ардын засгийн анхны үед Шинжлэх ухаан хүрээлэнд орж Төвөд ном судлах орчуулах ажлыг эрхэлж байв. Бидэнтэй хамт толь хийж байсан учир би хэдэн жил Шагж гуайтай хамт ажиллаж байлаа. Шагж гуай бол Төвөд Монгол бичиг гарамгай мэддэг боловч шинжлэх ухааны ерөнхий мэдлэг муутай хүн байсан. Би Шагж гуайтай ярьж, ярьж манай дэлхийг бөөрөнхий хэлбэртэй гэж өдий төдий тайлбарлан хэлсэн боловч итгүүлж чадаагүй”111 гэж шашны талаар ойгүй их мэдлэгтэй гэвш хүнд “Төгс буянт зурхайн алдаа мадгийг ухааруулах гэснээ ний нуугүй бичсэн байна. 

	3. Цаг тооллын бичгийн үндсэн зарчим нь тэнгэр дэлхий нар сар, од эрхсийн хөдөлгөөн зүй тогтолд тулгуурлан түүний жам ёсны хуулийн дагуу урсан өнгөрөх цаг хугацааг тэмдэглэх учиртай “Тэнгэрийн зарлигийн дагуу үйлдэх бичээс" юм. Гэтэл цаг тооллын тулгуур ухагдахуун болдог сар бүрийн тодорхой өдөр тогтмол тохион таардаг “Сар мичдийн тохиол”-той зөрдөг. 

	4. Өрнө дахины одон орон зурхайн тайлбараар тэнгэр дэлхийн зүйн тогтлын дагуу байгаль дэлхий ертөнц “Бумбатай рашаан" мэт дэлгэрч эхэлдэг хэмээн үздэг Нар шар замын “Бумбын ордонд" оршиж байх үе буюу 1-р сарын 21-ээс 2-р сарын 20-ны хооронд нар сарны тохиох өдрийг Бар сарын буюу цагаан сарын шинийн нэгэн болгон тоолох ёстой Чингис хааны зарлигдан гаргасан мөнх тогтоолтой зөрчилддөг. 

	Судар бичгийн хүрээлэнгийн анхны захирал Онходын Жамьян агсан “Барс эзэлсэн сарыг жилийн эх болгосон ёс бол манай Монголын Чингис хаан Тангадын Минаг хэмээх хааныг алж улсыг нь эзлэн аваад хааны газрыг олсон өлзий хутгийн баясгалант хуримын сар хэмээн хуримлаж барс эзэлсэн сарыг жилийн эх болгов... Нэгэн жилийн 24 улирлын эн тэргүүн хаврын уур орох өдөр болбоос жилийн эх болгосон барс сарын шинийн нэгний өмнө хойно 15 өдрийн дотор тохиолдох мөнх тогтоолтой тул тийнхүү түмэн бодис шинэчлэн дэлгэрэх барс сарын жилийн эх болгосон учир бас ийм амуй”112 гэжээ. Энэхүү мөнх тогтоолоор авч үзвэл бар сарын шинийн нь заавал 1-р сарын 21-ээс 2-р сарын 20-ны хооронд тохиох ёстой ажээ. 

	Энэхүү Чингис хааны зарлигдсан цагаан сарын шинийн нэгний өдөр нь зүгээр нэг дайснаа дарсан төдий тохиолдлын өдөр бус харин нар сар, од гарагийн зүй тогтолтой маш нарийн тохион таардаг тул энэ зарлиг тогтоолыг гаргуулсан хүн нь зурхайч Елюй Цуцай ч байж болох юм. 

	Учир юу хэмээвэл хаврын уур орох өдөр нь нар, сар, гараг, одны ямар ч тохиол, байгаль цаг уурын ямар ч өөрчлөлт, ямар ч цаг тооны бичгээс үл хамааран жил бүрийн аргын тооллын 2-р сарын 4-6-ны хооронд болдог тул дээрх өдрөөс өмнө хойно 15 хоногийн дотор тохиох анхны шинийн нэгний барс сарын шинийн нэгэн болгосон байдал нь Өрнө дахинд өндөр хөгжилтийг олсон 12 одны ордын Бумбын ордны тохиох 1-р сарын 21-ээс 2-р сарын 20-нд тохиох хугацаатай яв цав таарч байна. Гэтэл "Төгс буянтын шинэ зурхай ёс”-оор тооцоолон гаргасан цаг тооллын бичигт энэхүү мөнх тогтоолт өдөр зөрөх нь их бий. Тухайлбал 1910-2010 он хүртэлх зуун жилийн хугацаанд 2-р сарын 20-оос хойш буюу бар сарын шинийн нэгэн нь заавал тохиох ёстой Бумбын ордноос гараад Загасны ордонд шилжсэн хугацаанд маш олон удаа бар сарын буюу цагаан сарын шинийн нэгэн болж байснаас үзвэл нар сар од эрхсийнхээ тохиолтой зөрөх нь маш их байна. түүнийг доор хүснэгтлэн үзүүлэв. 

	 

	1910-2010 оны хооронд Загасны ордонд бар сарын шинийн нэгэн болсон тохиол

	Он                  Жил      Төгс буянт

	1914      Бар      2-25

	1917      Могой      2-22

	1925      Үхэр      2-24

	1928      Луу      2-22

	1933      Тахиа      2-25

	1936      Хулгана      2-23

	1944      Бич      2-25

	1947      Гахай      2-21

	1952      Луу      2-26

	1955      Хонь      2-23

	1960      Хулгана      2-27

	1963      Туулай      2-25

	1966      Морь      2-21

	1971      Гахай      2-26

	1974      Бар      2-23

	1979      Хонь      2-27

	1982      Нохой      2-24

	1990      Морь      2-26

	1993      Тахиа      2-22

	1998      Бар      2-27

	2001      Могой      2-24

	2009      Үхэр      2-25

	2004      Бич      2-21

	2009      Үхэр      2-25

	 

	 

	5. Ямар нэг зурхайн оновчтой эсэхийг нар, сар хиртэхийг тооцон бодох тооцон дээр гол нь илэрдэг байна. Гэтэл “Төгс буянт шинэ зурхайн ёс”-ны тооллын аргаар нар сар хиртэхийг тооцоход тийм оновчтой бус ажээ. Энэ тухай Өвөр Монголын Нийгмийн шинжлэх ухаан" сэтгүүлийн 2001 оны №02-т бичсэн “Монгол зурхай ба Төвөд зурхайн тухай" өгүүлэлд 1982 оны 7-р сарын 31-ний өдрийн нарны хэлтгий хиртэлтийг тооцсон тооцооны зөрүүгээс харж болох юм. 

	Мөн манай улсын Шинжлэх ухаан академиас л гэхэд “Төгс буянт шинэ зурхайн ёс”-ны тооллын алдаа мадгийг шалган тооцож байсан түүхэн судалгаа 1970-аад оны эрдэм шинжилгээ судалгааны бүтээлүүдэд нэлээд байна. Тухайлбал: Фикиз математикийн хүрээлэнгийн эрдэмтэн Б. Батжаргал, Д. Зуухаа болон Б. Жамба нар “Сарны хиртэлтийг бодох нэгэн арга”113 өгүүлэлдээ 1974 оны 11-р сарын 29-ний сар хиртэлтийг “Төгс буянт шинэ зурхайн ёс”-оор бодсон дүнг орчин үеийн астрономийн бодолтоор бодсон дүнтэй тулган үзэхэд сарны хиртэлтийн эхлэлт болон бүтэн хиртэлтийн зөрөө нь маш их болоод хамгийн бага нь гурван цагийн зөрөөтэй гарч байсан тухай тодорхой тооцоо дүгнэлт харьцуулалттай дурджээ. Энэхүү “Төгс буянт зурхайн" алдаа мадаг болоод нэгэнт хоцрогдсон болохыг зурхай судлаач Б. Жамба гуай өөрөө хүлээн зөвшөөрч уг өгүүллийг хамтран бичсэн байсаар атал өнөөгийн “Төгс буянт зурхайн ёс"-ыг баримтлагчид миний зарлигийн ачит багш Б. Жамба “Төгс буянт зурхайн ёс”-ыг үнэн зөв үүнээс өөр сайн зурхай байхгүй гэж үзэж байсан гэж ард олонд ухуулж байгаа нь нэгэнт хэвлэгдэн түгсэн түүхэн бодит баримтаас хол зөрүүтэй ажээ. 

5. МОНГОЛЧУУДЫН ШАР БОЛОН ТӨГС БУЯНТ ЗУРХАЙГ ХЭРЭГЛЭЖ ИРСЭН ТҮҮХЭН ЗАМНАЛ

	Бусад улс гүрэнд байсан “Цагийн мэдээний зурхай" буюу “Шар зурхай”-д хандаж байсан түүхэн байдал ч “Шар зурхай"-г үүдэн гаргасан Монголчуудын цаг зурхайн тооллыг хэрэглэж байсан түүхэн хугацаанд ч мөн нэг адил байжээ. Гэхдээ Монголчуудын цаг тоолол зурхайн түүхэн явцад янз бүрийн зурхайн аргачлалыг хэрэглэж байсан боловч ихэнхдээ Юань гүрний үеэс улбаатай “Шар зурхай”-гаа хэрэглэсээр ирсэн байна. Хятадын Мин улс болон Манж улсын үед тус улсуудаас цаг тоолол авч хэрэглэж байсан ч уг тооллын нэр нь өөр боловч үндсэндээ Монголчуудын үүдэн бүтээсэн “Цагийн мэдээний зурхай" нь байв. 

	Зарим үед ч Их Монгол улсад боловсрогдож Хувилай хааны үед одон орны эрдэмтэн мэргэдийн бүтээлч хөдөлмөрөөр шинжлэх ухааны өндөр түвшинд хүрсэн “Цагийн мэдээний зурхай”-н цаг тоолол нь мартагдахад хүрч байжээ. Энэ тухай Оросын эрдэмтэн М. Тубянский “Монгол тоололд “Монголын эзэнт гүрэн" номд бичигдэж үлдсэн Монгол Хятадын календарийн тухай одоо хүртэл яригддаггүй юм байна"114 гэж бага хаадын үеийн Монголчуудын цаг тооллын түүхэн явцыг бодит үнэнээр нь бичсэн байна. 

	Дээрх баримтаас дүгнэн үзвэл 15-р зуунаас 16-р зууны дунд үе хүртэл эртний уламжлалт Шар зурхайгаа мартаж нэгэн хэсэг хэрэглэхгүй байсан нь илт боловч энэ үед хараахан Төвөдийн цаг тооллын систем Монголд нэвтрээгүй байсан тул чухам ямар зурхай цаг тоолол хэрэглэж байсан түүхэн баримт маш бүрхэг байна. Мин улсын эхний үед “Цагийн мэдээний зурхай”-г хориглож “Да Түнгийн улирал" хэмээх тооллыг хэрэглэж байсан болохоор түүнийг хэрэглэж байсан ч болох юм. 

	Харин феодалын бутрал болоод 16-р зууны сүүлээр Монголд шарын шашин хүчтэй дэлгэрч байсан үед Энэтхэг, Төвөдөөс улбаатай цаг тооллын систем Хүрээ хийдийн хэмжээнд дэлгэрч эхэлсэн байна. Тухайлбал Хувилай хааны зарлигаар бүтээгдсэн “Цагийн мэдээний зурхай”-г Монголчууд 1280 оноос зуу гаруй жил хэрэглэж байгаад Монголчууд Хятадаас хөөгдөж Умард Юань улсыг байгуулсан үед нэг хэсэг “Цагийн мэдээний зурхай”-аа орхиж янз бүрийн зурхайг хэрэглэж байснаар барахгүй Монголд шарын шашин дэлгэрэхийн ялдамд Энэтхэг, Төвөдийн цаг зурхайн тооллын янз бүрийн систем ч орж ирэх болсон төдийгүй шашны зүтгэлтнүүд төр барьж байсан үед шууд л “Шар зурхай”-гаа хориглож шашны нөлөөгөөр Төвөдөөс орж ирсэн эсвэл шашны томоохон зүтгэлтний боловсруулсан “Цаг тооллын ёс”-ыг авч хэрэглэх тохиолдол их байжээ. 

	Тухайлбал Монгол улс Манжийн захиргаанд орсон 1691 оноос буюу Манж Чин гүрэн “Цагийн мэдээний зурхай”-н бодолтын аргыг хялбарчлан тогтоон “Цагийн дүрмийн зурхай" хэмээн нэрлэн 1726 оноос хойш Шар зурхайг хэрэглэх болсон үед Монголын нийт ард түмэн ба төрийн хэмжээнд Манжийн хаанаас зарлигтай “Цагийн дүрмийн зурхай”-г хэрэглэх болов. Энэ зурхай нь мөн чанартаа нэр нь өөрчлөгдсөн болохоос Монголчуудын уугуул зурхайн цаг тоолол нь байсан тул ямар ч зөрчил тэмцэлгүйгээр 1911 он хүртэл хэрэглэгдэв. 

	1911 онд Монголд Үндэсний эрх чөлөөний хөдөлгөөн ялж Богд хаант Монгол улсыг байгуулсан үеэс Богд хаант улсын төрөөс Шар зурхай хориглож харин оронд нь “Төгс буянт шинэ зурхайгаа тусгаар тогтнолын бэлгэдлийн нэгэн болгон мөрдөж байхаар Богд эзний гэгээн зарлиг гарсан билээ”115 гэж зурхай судлаач түүхийн ухааны доктор Л. Тэрбиш гуай өгүүлсэн байна. 

	Ийнхүү Монголын төрд шашны зүтгэлтнүүд маш ихээр нөлөөлж байсан үе буюу төр засгийн эрх мэдлийг шашны томоохон зүтгэлтнүүд барих болсон үе бүхэнд шашны дотор туйлын дээд байрыг эээлж байсан болон зарим нэг Хүрээ хийдэд даган мөрдөж, лам нарын баримталж байсан “Төгс буянт шинэ зурхай ёс”-ний цаг тооллыг нийт Монгол даяар хэрэглэх болжээ. 

	Энэ нь 1911 оноос өмнө хэрэглэж байсан “Шар зурхай”-н цаг тооллын шинжлэх ухааны үнэн бодитойг үл харгалзан эзлэн түрэмгийлэгч Манжийн төрөөс тулган хүлээлгэж байсан цаглавар төдийгөөр ойлгон Монголчуудын байгуулсан Юань гүрний үед тооцоолон зохиосон цаг тооллоо орхиж Төвөдөөс улбаатай болоод шашны томоохон зүтгэлтэн зохиосон төдийхнөөр алдаа мадагтай болоод тэнгэр дэлхийн орчил хөдөлгөөнтэй зөрдгийг нь үл харгалзан “Төгс буянт шинэ зурхайн ёс"-ны тооллыг Богд хааны зарлигаар мөрдөж эхлэв. 

	“Төгс буянт шинэ зурхайн ёс”-ыг баримталж эхэлсэн Богд хаант засгийн эхний үед од эрхэс болоод тэнгэр дэлхий, цаг хугацаа, сар мичдийнхээ тохиолтой зөрдөг “Төгс буянт шинэ зурхайн ёс"-ыг эсэргүүцэн шүүмжлэх тохиолдол гарч байв. Ингээд “Шар зурхай"-н мөн чанарыг мэддэг түүх шашны боловсролтой лам болон “Төгс буянт шинэ зурхайн ёс”-ыг магтан дуулсан лам нарын хооронд багагүй маргаан гарч байсныг түүхэн баримтаас сонирхвол үнэн зөв шинжлэх ухааны төлөө Богдын зарлигийг ч эсэргүүцэх тохиолдол байсны гэрчлэх түүхэн баримт болох биз ээ. 

	Алдарт маарамба, анагаах ухаантан, гэвш, түүхч Лүнрэгдандар (1842-1915) “Эмийн дөрвөн үндэсний дохио хийгээд зарим утгын тайлбар тийн ялгуулсан Арурын үзэсгэлэнт эрих" номдоо Шар зурхайд хаврын эхэн барс сар нь цаг хугацааны хувьд барс сардаа тохиож байхад Ёндон маарамбын “Цогт дөрвөн үндэсний түүвэр нэрийн царай нүүрийг тодруулагч толь" хэмээх зохиолд түүнийг үгүйсгэж харин Монголын өвлийн дунд хулгана сарыг барс сард тооцдог Балба зэрэг баруун Төвөдүүд баримталдаг “Пүгийн ёс”, өвлийн адаг үхэр сарыг барс сард тооцдог Үй, Зан, Лхас тэргүүтэй төвийн Төвөдүүдийн барьдаг “Цүрийн ёс" зэргийг янз бүрийн номоор эш татан зөв зүйтэй гэж Ёндон маарамбын бичсэнийг хориглон шүүмжилсэн байна. 

	Лүнрэгдандар бичихдээ “Тэгвэл Монголын хоёрдугаар сар ба туулай сар хоёрыг хаврын эхэн барс сар гэж зөвшөөрөгч Энэтхэг, Төвөд, Монгол хэн байх вэ? Үгүй атал тэр мэт зөвшөөрсний учир шалтгаан юу вэ? Хэрвээ энд эш татсан “Мэү Шаллүн" хэмээх тайлбарыг гэрч болгож байгаа бол “Чиний зөвшөөрсөн холбоо юу ч үгүй" бөгөөд “Харын зурхайн өөрийн ёсыг Пүгийн ёсонд зөвшөөрсөн нь яавч таарахгүй. Төвөдийн оронд Хорын (Монголын) 11-р хулгана сарыг хаврын эхэн барс сар гэдэг ёс. Монголын 12-р үхэр сарыг барс сар гэдэг Зан... Үйгийн ёс. Монголын анхдугаар барс сарыг барст барьдаг... Их эзний (Их эзэн гэдэг нь Манжийн хаан Их эзний ёс гэдэг нь Шар зурхай) ёс. Энэ гурваас эхний хоёрыг нь "Мэү Шаллүн”-д хоёр муу ёсон хэмээн эш ухаан олон зүйлээр хориглон хааж зохиогоод, сүүлийнхийг (Шар зурхайг) хар зурхайн ёстой тохируулан зохиосон. Тиймээс чиний... “Мэү Шаллүн”-ээс ингэж номлосон хэмээн эш татсан чинь худлын тулмыг хаахын төдий үг болой”116 гэжээ. 

	Энэ мэтчилэн “Төгс буянтын зурхайг үнэн зөв зурхай болгохын тулд Төгс буянт зурхайн алдаа мадгийг нь хүртэл дурдан бичиж байсан номоос эш татан худал хуурмаг мэдээ мэдээлэл түгээн тарааж байсныг зоригтойгоор илчлэн шүүмжлэн бичиж байжээ. 

	Лүнрэгдандар Монголын барс сар буюу цагаан сар Төвөдийн “Цүр, Пүг" ёсноос хамаарч нэг сарын өмнө хойно болж байгааг Ёндон маарамбын зохиолд эш үндэс гэрч баримттайгаар хариу болгон бичжээ. Энэтхэг, Төвөдөд хүртэл хүндэтгэн дээдэлж байсан их эрдэмтэн Лүнрэгдандар уг зохиолыг 1914 оны орчим бичсэн бололтой. 1911 оноос 1913 оны хооронд “Шар зурхай" болон “Төгс буянтын шинэ зурхайн ёс”-ны тоолол нь хоорондоо жил бүр нэг нэг өдрөөр зөрж байгаад 1914 онд бүтэн нэг сар, нэг өдрөөр зөрсөн байна. Энэ мэт нэг сарын зөрөө Шар болон Төвөд зурхайн тооллын системд маш их бий. 

	Ардын хувьсгал ялсны дараахан Ардын төр засгаас орчин цагийн шинжлэх ухааны мэдлэгтэй болон иргэний эрдэм боловсролтой эрдэмтэн мэргэдээс бүрдсэн өнөөгийн "Шинжлэх ухаан академи”-ийн суурь болсон “Судар бичгийн хүргэлэн”-г 1921 оны 11-р сарын 19-нд байгуулжээ. 

	Тухайн үед Төвөдөөс улбаатай болоод шашны томоохон зүтгэлтэн ламын зохиосон “Төгс буянт шинэ зурхайн ёс”-ыг баримталдаг шашны зүтгэлтэн лам нар шинжлэх ухааны үндэслэлтэй Шар зурхайг баримтлах гэсэн иргэний боловсролтой сэхээтнүүдийн хооронд өнөөгийнх шиг ихээхэн маргаан тэмцэлтэй байсныг илтгэх түүхэн материал нэлээд байна. 

	“Судар бичгийн хүрээлэн”-гийн шинжлэх ухааны болон иргэний боловсролтой эрдэмтдийн “Шар зурхай”-н тооллын түүхэн хөгжилт болоод шинжлэх ухааны үнэн зөв үндэслэлийг нь тухайн үеийнхээ ойлголт боломжоор бичсэн болоод “Төгс буянт шинэ зурхайн ёс”-ны алдаа мадгийг тодруулан гаргаж бичсэн мэдээ мэдээлэл цөөнгүй үлджээ. 

	“Судар бичгийн хүрээлэн”-г үүсгэн байгуулж 1930 он хүртэл захирлаар ажиллаж байсан О. Жамьян агсан “Урт өдрийн улиг үгний бичиг" зохиолдоо барс эзэлсэн сарын учир холбогдол болоод энэхүү барс эзэлсэн сарын шинийн нэгэн хэрхэн яаж тохиох тухай маш энгийн утгаар тооцон өгүүлсэн бол мөн академич Ц. Дамдинсүрэн гуай шашин эрдэм номын томоохон цол болох гэвш цолтой Шагж гуайтай ярьсан яриа зэргийг өмнө нэгэнт эшлэн болгон авсан билээ. 

	Тухайн үеийн архивын мэдээ баримтаас үзэхэд Ардын төр засгийн газраас цаг тооллын асуудалд өөрийн байр суурийг баримталж байсан ч шашны нөлөө их байсан тул 1922-1924 он хүртэл нэгэн цаглаварт шинжлэх ухаанаар батлагдсан “Шар зурхай”-н тооллын зэрэгцээ Төвөдөөс улбаатай “Төгс буянтын зурхайн ёс”-ны тооллыг хамтатган хэрэглэж байжээ. 

	“Судар бичгийн хүрээлэн”-д уламжлалт мэдлэг ухаан болоод шинэ цагийн боловсролыг эзэмшсэн тухайн үедээ гайхагдаж байсан сэхээтнүүд ажиллаж байсан тул шинжлэх ухаанаар батлагдсан ч нэг хэсэгтээ орхигдсон “Шар зурхай”-гаа дахин сэргээн хэрэглэх болжээ. Ийнхүү шинэ Монголын түүхэн уламжлалт мэдлэг ухаан орчин цагийн шинжлэх ухааны боловсролыг эзэмшсэн эрдэмтдийн чармайлтаар “Цагийн мэдээний зурхай" буюу “Шар зурхай”-гаа дахин 1924 оноос 1952 он хүртэл хэрэглэв. 1952 он хүртэл “Шар зурхай”-г хэрэглэж байсан маш тодорхой болоод энгийн нэгэн түүхэн баримтаас дурдвал доорх мэт:

	Хувилай хаан хуульчлан тунхагласан “Цагийн мэдээний зурхай" буюу “Шар зурхай”-н цаг тоололд тулгуурлан хийсэн цаглаврын бүтээлүүд болох Дорнод дахины алдарт судлагч Оросын эрдэмтэн В. Цыбульскийн МЭ-ий 58 оноос 2019 он хүртэлх цаглавартай “Лунно-солнечный календарь стран восточной Азии”117, Жаргалан, Улаан нарын 1924-2044 он хүртэлх цаглавартай “Хоёр жарны үзлэг"118, Эү Бү Шаны 1840-2020 он хүртэлх цаглавартай “Зуун наян жилийн хуанли”119 мөн манай улсад докторын зэрэг хамгаалсан Солонгосын эрдэмтэн Жон Гён Дэгийн 1926-2005 он хүртэлх цаглавартай “Хувь заяаны зам”120 зэрэг зохиолуудад 1952 оны луу жилийн цагаан сарын шинийн нэгэн нь 1-р сарын 27-нд гэж бичицгээжээ. 

	Тухайн үеийн Гадаад явдлын яамны сайд асан П. Шагдарсүрэн “Миний мэдэх Х. Чойбалсан" номдоо “Маршал Чойбалсан 1952 оны 1-р сарын 26-нд нас барсан”121 болохыг дурджээ. Төрийн тэргүүн Маршал Чойбалсан битүүний өдөр нас барсан тул 1952 оны 1-р сарын 27-нд тохиосон луу жилийн цагаан сарын шинийн нэгний ёслолыг гашуудалтай давхцуулан хааж байсан манай ард түмний 60-аас дээш насны бүх хүн мэдэх түүхэн баримтаас үзвэл "Шар зурхай”-г Монголчууд ямар ч байсан 1952 он хүртэл даган мөрдсөөр ирсэн нь маш тодорхой байна. 

	Хувилай хааны хуульчилсан “Шар зурхай”-г хамгийн сүүлчийн удаа 1924 оноос 1952 он хүртэл тасралтгүй хэрэглэж байгаад 1952 оны цагаан сарыг маршал Чойбалсангийн их гашуудалтай давхцуулан хааснаас хойш арваад жилийн дараа цагаан сарыг “Нэгдэлчдийн баяр" болгон тэмдэглэх МАХН-ын Төв Хорооны шийдвэрээр 1961 оноос эхлэн цаг тооллын бичгийг дахин хэрэглэх болжээ. 

	Энэ үед Хятад Монголын харилцаа маш их муудсан үе байсан тул улс төрийн шалтгаанаар Хятадаас өөр өдөр цагаан сараа хийхийн тулд олон зуун жилийн өв уламжлалтай “Шар зурхай”-гаа орхин “Төгс буянтын шинэ зурхайн ёс”-ны тооллыг баримтлах болов. Энэ тухай Намын Төв Хорооны шийдвэрээр 1961-1990 он хүртэл малчдын календарь буюу цаг тоолол хийсэн ахмад зурхайч С. Дашдамба гуай 2003 оны 12-р сарын 8-ны “Өдрийн сонин”-д өгсөн ярилцлагадаа: “Төгс буянтын аргаар бид анх бодож байхдаа од эрхсийн тохиотой зөрж байгааг мэдэж байсан. Цаглавар гаргах нь гол байсан болохоор тэр зүйлд нэг их ач холбогдол өгөөгүй. Харин “Шар зурхайн" аргаар бодвол ямар нэг зөрүү гарахгүй. Шинжлэх ухааны үндэслэлтэй талаас нь бодож “Шар зурхай”-гаа баримталбал зүгээр юм" гэж өөрийнхөө саналыг дурджээ. 

	Гэтэл зурхай судлаач Л. Тэрбиш гуай “1921 оноос хойш Төгс буянт шинэ зурхайн ёсны цаглаврыг Дотоод явдлын яамнаас эрхлэн олон түмнээ тараасаар 1952 оны цагаан сарыг Маршал Чойбалсангийн гашуудалтай давхцуулан хаасан”122 тухай түүхэн баримтыг тодорхой дурдсан мөртөө энэ оны цагаан сарын шинийн нэгний өдөр хэзээ болсныг дурдсангүй. Хэрэв 1921 оноос 1952 он хүртэл “Төгс буянтын зурхайн ёс”-ны цаг тоолол хэрэглэж байсан бол Маршалыг нас барснаас хойш нэг сарын дараа буюу 1952 оны 2-р сарын 26-нд цагаалах байсан түүхэн баримт “Төгс буянт зурхайн ёс"-ны аргаар тооцоолон хийсэн бүхий л номд бий билээ. 

	Төвөдөөс улбаатай “Төгс буянтын зурхай ёс”-ны тооллоор 1952 оны цагаан сарыг 2-р сарын 26-нд тэмдэглэх байсныг Л. Бямбажаргал, Ч. Цовоохүү нарын 1867-2046 он хүртэлх цаглавартай “Билиг аргын тоолол”123, П. Дашдаваа, Х. Пүрэвсүрэн нарын “Хоёр зуун жилийн цаг тооны бичиг”124 зэрэг “Төгс буянтын зурхайн ёс”-оор тооцон бодож хийсэн номуудаас үзэж болох юм. Шар зурхай ба Төгс буянт зурхайн цагаан сарын шинийн нэгний өдөр хэрхэн яаж тохиож байсныг 1910-2010 он хүртэлх хугацаагаар гаргав. 

	 

	Шар зурхай ба Төгс буян шинэ зурхайн ёсны тооллын шинийн нэгэн

	 

	Он Жил Шар Төвөд

	1910 Нохой 2-10 2-10

	1911 Гахай 1-30 1-31

	1912 Хулгана 2-18 2-19

	1913 Үхэр 2-06 2-07

	1914 Бар 1-26 2-25

	1915 Туулай 2-14 2-15

	1916 Луу 2-03 2-04

	1917 Могой 1-23 2-22

	1918 Морь 2-11 2-12

	1919 Хонь 2-01 2-01

	1920 Бич 2-20 2-20

	1921 Тахиа 2-08 2-08

	1922 Нохой 1-28 1-28

	1923 Гахай 2-16 2-16

	1924 Хулгана 2-05 2-05

	1925 Үхэр 1-24 2-24

	1926 Бар 2-13 2-13

	1927 Туулай 2-02 2-03

	1928 Луу 1-23 2-22

	1929 Могой 2-10 2-10

	1930 Морь 1-30 1-30

	1931 Хонь 2-17 2-18

	1932 Бич 2-06 2-07

	1933 Тахиа 1-26 2-25

	1934 Нохой 2-14 2-14

	1935 Гахай 2-04 2-04

	1936 Хулгана 1-24 2-23

	1937 Үхэр 2-11 2-12

	1938 Бар 1-31 2-01

	1939 Туулай 2-19 2-20

	1940 Луу 2-08 2-09

	1941 Могой 1-27 1-28

	1942 Морь 2-15 2-16

	1943 Хонь 2-05 2-05

	1944 Бич 1-25 2-25

	1945 Тахиа 2-13 2-13

	1946 Нохой 2-02 2-03

	1947 Гахай 1-22 2-21

	1948 Хулгана 2-10 ’ 2-10

	1949 Үхэр 1-29 1-29

	1950 Бар 2-Ч7 2-17

	1951 Туулай 2-06 2-07

	1952 Луу 1-27 2-26

	1953 Могой 2-14 2-15

	1954 Морь 2-03 2-04

	1955 Хонь 1-24 2-23

	1956 Бич 2-12 2-12

	1957 Тахиа 1-31 1-31

	1958 Нохой 2-18 2-19

	1959 Гахай 2-08 2-08

	1960 Хулгана 1-28 2-27

	1961 Үхэр 2-15 2-16

	1962 Бар 2-05 2-05

	1963 Туулай 1-25 2-25

	1964 Луу 2-13 2-14

	1965 Могой 2-02 2-02

	1966 Морь 1-21 2-21

	1967 Хонь 2-09 2-10

	1968 Бич 1-30 1-30

	1969 Тахиа 2-17 2-17

	1970 Нохой 2-06 2-07

	1971 Гахай 1-27 2-26

	1972 Хулгана 2-15 2-15

	1973 Үхэр 2-03 2-04

	1974 Бар 1-23 2-23

	1975 Туулай 2-11 2-12

	1976 Луу 1-31 2-01

	1977 Могой 2-18 2-19

	1978 Морь 2-07 2-08

	1979 Хонь 1-28 2-27

	1980 Бич 2-16 2-17

	1981 Тахиа 2-05 2-05

	1982 Нохой 1-25 2-24

	1983 Гахай 2-13 2-13

	1984 Хулгана 2-02 2-02

	1985 Үхэр 2-20 2-20

	1986 Бар 2-09 2-09

	1987 Туулай 1-29 1-30

	1988 Луу 2-17 2-18

	1989 Могой 2-06 2-07

	1990 Морь 1-27 2-26

	1991 Хонь 2-15 2-15

	1992 Бич 2-04 2-04

	1993 Тахиа 1-23 2-22

	1994 Нохой 2-10 2-11

	1995 Гахай 1-31 1-31

	1996 Хулгана 2-19 2-19

	1997 Үхэр 2-07 2-08

	1998 Бар 1-28 2-27

	1999 Туулай 2-16 2-17

	2000 Луу 2-05 2-06

	2001 Могой 1-24 2-24

	2002 Морь 2-12 2-13

	2003 Хонь 2-01 2-02

	2004 Бич 1-22 2-21

	2005 Тахиа 2-09 2-09

	2006 Нохой 1-29 1-30

	2007 Гахай 2-18 2-18

	2008 Хулгана 2-07 2-08

	2009 Үхэр 1-26 2-25

	2010 Бар 2-14 2-14

	   

	Энэ мэт түүхэн баримт байсаар атал зарим нэг зурхай судлаачид “Шар зурхай гэдэг нь Хятад улсын нийслэл Бээжин хотоор төв хийдэг зурхай юм”125 гэжээ гэтэл түүхэн баримтаас үзвэл Хувилай хааны зарлигаар Шар зурхайг анх зохиохдоо зөвхөн Бээжингээр бус “Зүүнээс баруун тийш 6000 гаруй газар, өмнөөс хойш 11000 гаруй газрын зайд 27 суурин газраар төв болгон тооцон хийсэн”126 төдийгүй Монголын эртний нийслэл Хар Хорумын өмнөхөн орших “Цагт уул" зэргээр төв болгосон түүхэн баримттай тул өнөөг хүртэл Ази Дорно дахинд хэрэглэгдсээр ирэв. 

	Мөн бас “Шар зурхай нь Хятадынх болохоос Монголынх биш ээ”127 гэжээ. Ер нь дэлхий нийтээр хүлээн зөвшөөрөгдсөн шинжлэх ухааны шинэ нээлт бүтээлийг аль ч улсынх байсан даган мөрддөг нь хүн төрөлхтний соёл иргэншлийн түүхэн замнал билээ. Бидний Монголчуудад халдан довтолж байсан Японд хийсэн гар утас болон телевизийг өнөөдөр Монгол хүн бүр хэрэглэж байгаатай адилаар Хятадын Мин улс ч, Манж Чин гүрний үед ч тэдний өвөг дээдсийг захирч байсан Монголчуудын зурхайг тэд баримталсаар ирсэн. 

	Түүн лугаа нэгэн адил бидний өвөг дээдсийн зурхайг уламжлан авч үлдэн олон зуун жил Хятадууд хэрэглэснийх нь төлөө Хятадын зурхай болгож болно гэж үү. Хятадын зурхай байлаа ч гэлээ тэнгэр дэлхийнхээ хууль зүй, нар сарны зүй тогтол, сар мичдийнхээ тохиолтой таарч шинжлэх ухаанаар батлагдсан шинжлэх ухааны ололттой цаг тоолол болсон Шар зурхайг “Судар бичгийн хүрээлэн байгуулагдсан үеэс дахин баримталж эхэлсэн байна. 

	Ер нь соёлт хүн төрөлхтний түүхэнд шинжлэх ухааны гайхамшигтай ололт нээлтийг дэлхий нийтээрээ хөгжүүлэн хэрэглэсээр ирсэн болохоос бус түүнийг үгүйсгэх нь үгүй билээ. Харин гагцхүү шашны нөлөө суртахуун хүчтэй байсан болоод төр засагт шашин нөлөөлж байсан үед шашны зүтгэлтнүүд л гайхамшигтай нээлт бүтээлийг цаазлан хориглож шинжлэх ухааныг олон зуун жилээр хойш чангааж байснаар барахгүй шинжлэх ухааны нээлт хийсэн аугаа их эрдэмтдийг галдан шатааж байсан тохиолдол бий. Тухайлбал: Польшийн алдарт одон оронч Н. Коперникийн шинжлэх ухааны их нээлт болсон “Нар төвтэй үзэл онол”-ыг баталсан “Тэнгэрийн эрхсийн хөдөлгөөний тухай" гайхамшигтай бүтээл нь шашны харгис шийтгэлээс болж зуу гаруй жилийн турш хаагдаж байсан бол одон орон судлаач Ж. Бруно (1548-1600) Коперникийн нар төвтэй онолыг сурталчилж нар, сар, одод дэлхий ертөнц тэнхлэгээрээ эргэх зүй тогтолтой хэмээсэн шинжлэх ухаанч онол гаргаж түүнээсээ татгалзаагүйн төлөө 1600 оны 11-р сарын 17-нд Ромын цэцэрлэгт хүрээлэнд амьдаараа шатаалгажээ. 

	Ер нь Шар зурхайг үгүйсгэгч зурхайчид, шашны зүтгэлтнүүд урьд өмнө нь ч өнөөдөр ч Монгол хүний Хятадыг үзэн ядах үзлийг ашиглан Монгол үндэстний одон орон зурхайн гайхамшиг болсон бүтээлийг Хятадын зурхай болгон үгүйсгэсээр ирсэн байна. Энэхүү “Шар зурхай”-н уг гарал түүхэн хөгжлийг сайн мэдэхгүй хүмүүс Монгол түмний шинжлэх ухаанд оруулсан дахин давтагдашгүй ололтыг харь гүрнийх болгож байсан тухай тэнгэрийн хөдөлгөөн зүй тогтлыг Шар зурхайн арга ухаанаар тооцон гаргасан “Шар зурхай”-н томоохон бүтээл болох “Тэнгэрийн утга" номын оршилд: “Тэр үед Монголчууд (1911 оны үед бололтой) энэхүү ирэлтийг сайн мэдэхгүй тул Хятадаас гаралтай гэж ойлгоод Хятадын зурхай гэдэг байв"128 гэж бичсэнээс үзэхэд цаг хугацаа нь өөр болохоос бус өнөөгийн үйл явдалтай яг адил ажээ. 

	Тухайлбал “Монголчууд Манж эзний нөлөөнд байх үед Бээжин хотноо Тэнгэрийг сүсэглэх яам хэмээх Шар зурхайг эрхлэх газар буй болоод тэндээс эрхлэн олон зуун жилийн Шар зурхайн цаглавар буюу хуанлийг зохион гаргаж харьяат орнууддаа өөр өөрийн нь хэлээр хэвлэн тарааж албадан хэрэглүүлсээр ирсэн түүхтэй"129 болохыг түүх судлалын талаас нь бус гагцхүү Шар зурхайг Хятадынх болгон сурталчлах гэж түүхэн баримтыг ашиглаж бичсэн нь даанч харамсалтай. 

	 

	Мичдийн улирлын тоолол

	 

	Эсгий туургатан буюу нүүдэлчдийн дунд үүсэн дэлгэрсэн “Мичдийн улирлын тоолол" нь Монголчуудын аж ахуй түүхэн уламжлалыг төгс дүүрэн хадгалдаг байна. Тиймээс энэхүү “Мичдийн улирлын тоолол" нь нүүдэлчин Монголчуудын ахуй амьдралын хэвшилтэй бүрэн зохицсон тэдний байгаль дэлхийгээ танин мэдэхүйн оюуны бүтээл болохыг тухайн үеийн саруудын нэрс баталж байна.130 Францын эрдэмтэн Луй Базин “Эртний болон дундад үеийн Түрэгчүүдийн цаг тоолол" номдоо 13-р зуунаас өмнөх үеийн Монголчуудын хэрэглэж байсан “Мичдийн улирлын тоолол”-ын сар болон сарны нэрийг Григорын тооллын сартай харьцуулан гаргаж байсан нь бий. 

	Нүүдэлч түмэн нь амьдралын шаардлага нөхцөлөөр байгаль, цаг уур, од гарагийн хувиралтыг маш нарийн мэдэрч мөн бас од гарагуудын хувиралт хөдөлгөөн, байгаль дэлхийн өөрчлөлт нь цаг уур болон цаг хугацаатай холбоотой болохыг танин мэдсэн мэдлэг ухаан нь сар мичдийн тооллын зурхайг үүсгэсэн байна. 

	Энэхүү олон зуун мянган жилийн өв уламжлалтай нүүдэлчин ард түмэн болоод Монголчуудын дунд өргөн дэлгэр тархсан “Мичдийн улирлын тоолол" нь эртний нүүдэлчдийн цаг тооллын нэг байснаа сүүлдээ янз бүрийн олон зурхайн ухаан, цаг тоолол дэлгэрэн хөгжих суурь үндэс нь болсноор барахгүй тэдгээр зурхай, цаг тоолол, цаглаврын алдаа мадгийг тулган үзэж шалгадаг тэнгэрийн шалгуур тохиолол болсон байна. Тиймээс Монголчуудын дунд эртнээс нааш “Өдөр сарыг алдвал сар мичдийн тохиолгоор ол" гэсэн гүн ухааны хэллэг гарчээ. 

	Энэхүү сар мичдийн тохиолго жил бүрийн намрын эхэн сарын 21, намрын дунд сарын 19, намрын адаг сарын 17, өвлийн тэргүүн сарын 15, өвлийн дунд сарын 13, өвлийн адаг сарын 11, хаврын эхэн сарын 9, хаврын дунд сарын 7, хаврын адаг сарын 5-наа гэхчлэн сар бүр хоёр хоёр хоногоор буурч тохиосоор зуны эхэн сарын шинийн 3-нд сүүлийн удаа тохиогоод үзэгдэхээ больдог нь тэнгэр дэлхийн цаг хугацааны хувьд өөрчлөгдөшгүй нэгэн тогтсон хууль ажээ. Тиймээс цаг тоолол болон цаглаврынхаа алдаа мадгийг сар мичдийн тохиолготой тулган хянаж засдаг байсан уламжлал нь саяхан хүртэл Монголчуудын дунд байсан байна. 

	Эдгээр тохиолгоос өвлийн тэргүүн сарын 15-ны тохиолго бол өвлийн улирлаа шинжихээс гадна дараа жилийнхээ цаг тооллыг хийхэд цаг хугацаагаа хянан үздэг байсан тул зурхайчид эртнээс нааш энэхүү тохиолгыг “Зурхайн тохиолго, шалгуур тохиолго, нэгтгэх тохиолго" гэх зэргээр нэрлэн энэ өдрийг ихэд анхааран үздэг байжээ.131 Хэрэв тухайн цаг тооллын бичигт тэнгэр дэлхийд тогтсон сар өдөрт тохиодог (хаврын эхэн барс сарын шинийн 9-нд) сар мичдийн тохиолго эс таарвал уг цаг тооллын бичиг алдаатай болохыг илтгэдэг байжээ. 

	Энэхүү тохиолгоор өнөөдөр манай Монголчуудын дунд маргаан үүсгээд байгаа “Төгс буянт зурхайн ёс" болон “Шар зурхайн" хоёрын аль нь тэнгэр дэлхийнхээ зүй тогтолтой таарч буйг “Сар мичдийн тохиолго”-той тулган үзэх нь зүйтэй юм. 2003 оны харагчин хонин жилийн сар мичдийн тохиолго тохиох өвлийн тэргүүн сарын 15-н “Төгс буянтын зурхай"-гаар 12-р сарын 8-нд таарч байгаа бол “Шар зурхайн" цаглавраар 11-р сарын 8-нд таарсан. Гэтэл 2003 оны харагчин хонин жилийн өвлийн тэргүүн сарын “Зурхайн шалгуур тохиолго" нь “Шар зурхайн тоолол”-ын цаглаврын өвлийн тэргүүн сарын 15 болох 11-р сарын 8-нд тохиосон болно. Энэ өдөр сар мичдийн тохиолго болсныг “Монголын мэдээ" сонины 2003 оны 11-р сарын 15-ны өдрийн №227-д “Мичид даагаллаа өн болох уу?" гарчгийн доор олон хүмүүс “Сар мичдийн тохиолго" харснаа тодорхой бичжээ. Ийнхүү “Өдөр сарыг алдвал сар мичдийн тохиолгоор олох" тэнгэр дэлхийн хууль дүрмийн ёсоор үзвэл “Шар зурхай”-н цаг тоолол нь тэнгэрийн хөдөлгөөнтэйгөө таарч буй ажээ. 

	Мөн үүний зэрэгцээ өвлийн эхэн сарын 15-ны сар мичдийн тохиолгоор өвлийн улирлаа шинжин таньдаг байсан малчин ард түмний тэнгэрийг унших эрдэм гэлтэй. “Сар мичид тохиоход мичид нь сарны дээгүүр гарвал тэнгэр дэлхий аягүйтдэг тэр жилдээ зуд болдог. Харин сар нь мичдийнхээ дээгүүр гарах юм уу? Хол зөрвөл өнтэй жил болно"132 гэх мэтээр нарийн ажиглаж энэ мэт нүдэнд үзэгдэх зүй тогтол, үечлэлийг танин мэдэж цаг тоолол болоод нүүдэл суудал аж ахуйгаа зохицуулсаар иржээ. Доктор С. Дулам гуай “Монгол домог зүйн дүр" номдоо “Монголчуудын од гарагийн тохиол тэр дундаа сар мичдийн тохиолыг туйлын эрхэмлэн дагадаг бөгөөд тэр учрыг мэдэхгүй малчин хүн гэж нэг ч үгүй. Энэ нь малчин хүний хувьд тэнгэрийн үзэгдлийг ажиглах цагаан толгой болсон байдаг... Сар мичдийн тохиолго гэдэг бол сар мичид хоёр эрхэс бие биедээ ойртон тохиолдох түүгээр тэнгэрийн аяс араншныг дохиолон хэлж өгөх үзэгдлийг хэлж байгаа юм... Сар мичдийн тохиолгоор цаг агаарын байдалд ямар нэгэн өөрчлөлт гарч мэдэх нь гарцаагүй байдаг”133 гэж маш тодорхой дүгнэн бичжээ. 

	“Сар мичдийн тохиол болох өдөр мичид одны хажууд жижиг одод үзэгдэхийг малчин ардууд “Мичид зулзагалах" гэдэг бөгөөд ийм жил өнтэй дулаахан болно гэж хэлэлцдэг”134 байна. Зарим нутагт үүнийг мичид даагалах гэж ч нэрлэдэг болохыг дээр нэгэнт дурдсан билээ. 

	Цаг тооллынхоо бичгийг тэнгэр дэлхийн хөдөлгөөн буюу сар мичдийн тохиолтой тулган үзэхэд хэрэг болох болуузай хэмээж 2000 оноос 2011 он хүртэлх хугацаанд хаврын эхэн сар, намрын дунд сар, өвлийн тэргүүн саруудын од мичдийн тохиол хэдэн сарын хэдэнд болж өнгөрсөн болон болохыг “Шар зурхай" болон “Төгс буянтын зурхайн ёс”-оор харьцуулан хүснэгтлэв.

2005 | Taxua [02.17]09.22[11.16{02.17[09.21 [ 11.15

2006 | Hoxoii [02.06] 10.10[12.05[02.06[ 10.10 | 12.04

2007 Taxan [02.26] 09.29 [11.24]02.25[09.30 | 11.24

2008 | Xyarasa [02.15]09.18 [11.12[02.15[09.19 [ 11.12

2009| Yxsp [02.03]10.07[12.01[03.05[10.08 | 12.06

2010 Bap [02.22]09.26[11.20{02.23[09.27 | 11.21

2011 | Tyvaan [02.11]09.16[11.1002.12[10.16 | 11.10






